
Калаванинг учи тағин бориб адабиёт му-
аллимига тақалади — ўқитувчи ўзида йўқ 
нарсани ўқувчига қандай ўргатсин? Очиғи, 
“Адабиёт” дарслигини тузук ўқита олмаёт-
ган ўқитувчидан ортиқча вазифани талаб 
қилишнинг ўзи нодонлик ва мантиқсизлик-
дан бош қа нарса эмасдек. Аммо миллатнинг 
қоракўз болалари бу оламда адабиёт деган 
олам борлигидан бебаҳра ўтишлари керак 
эмас! 

ЙЎЛИМИЗ АНИҚ, ОРТГА ҚАЙТИБ БЎЛМАЙДИ МУАЛЛИМ МИССИЯСИ
Руслар “Одил”ни “Адил”, “Қўчқор”ни “Кучкар”, 

“чойхона”ни “чайхана”, “Жўра”ни “Джура”, “Хол-
той”ни “Халтай”, “Аҳмадов”ни “Ахмедов” тарзида 
ёзиб келяпти, ҳеч нарса деяётганимиз йўқ-ку.  Улар 
бизда бор-у, ўзларида йўқ товушларни ўзларида 
бори билан ифодалаб кетаверади. Шундай экан, биз 
нега айнан рус тилида қандай бўлса, шундай ёзиши-
миз керак? Биргина “ы” ва “щ” ҳарфларини “и” ва 
“шч” деб ифодалашимизни айтмасак, русча ҳар қан-
дай сўзни айнан ёзиб келамиз. 

Эркин акани баъзилар жуда инжиқ, баъзилар би-
роз тажанг, дейди. Баъзилар қаттиққўл муҳаррир 
деса, айримлар ҳеч кимга ўхшамаган ўз услуби, ўз 
ижод йўли бор ёзувчи, деб баҳо беради. Муҳими, 
унинг ҳаётини бағишлаган ва доимо топиниб кела-
диган ягона дунёси — АДАБИЁТ эканини биламиз.

ШУНДАЙ ДЕДИ

Шавкат МИРЗИЁЕВ:

Ёшлар ҳуқуқи деганда, биз, биринчи 
навбатда, уларнинг тинч ва соғлом яшаш 
ҳамда таълим олишга бўлган тўлақонли 
ҳуқуқини тушунамиз. Шу боис, униб- 
ўсиб келаётган ёш авлодимизнинг барка-
мол бўлиб вояга етиши, сифатли ва му-
каммал таълим олишини таъминлаш биз 
учун ҳамиша устувор вазифа ҳисобла-
нади.

(Ўзбекистон Республикаси Президенти Шавкат 
Мирзиёевнинг Ўқитувчи ва мураббийлар кунига 

бағишланган тантанали маросимдаги нутқидан).

““
Севара УБАЙДУЛЛАЕВА,
Ўзбекистон Республикаси Соғлиқни сақлаш вазирлиги 
Коронавирусга қарши курашиш штаби аъзоси:

ЭЪТИБОР ЎЗЛИК

ЭРКИН АЪЗАМНИНГ
 ҲАССАСИ

Очиғи, айримлар учун арзимасдек туюлгувчи бу ўз-
гаришдан жуда суюндик. Куни кеча эса Сирдарёга йў-
лимиз тушди. Сирдарё туманидаги  Соғлиқни сақлаш 
вазирлигига қарашли “Мурувват” ногиронлиги бўлган 
шахслар учун аёллар интернат уйида Сирдарё вилоят 
ҳокими ташаббуси билан муассасадаги доимий яшовчи-
лар учун Янги йил арафасида эҳсон дастурхони ёзилди. 
Интернат директори Дилшод Пайзиллаевнинг изоҳ бе-
ришича, кейинги бир йил ичида бу ерда жуда эътиборли 
қурилиш-ободончилик ишлари амалга оширилибди. Шу 
ерда вилоят ҳокими Ғ. Мирзаев билан учрашдик.

—  Мен вақт, имкон топдим дегунимча 250 нафар 

юртдошимиз яшаётган ушбу Мурувват уйига келиб ке-
таман. Сабаби, одамни юраги жунбушга келади, соғлиқ, 
инсонийлик деган улуғ тушунчалар қадрини янада те-
ранроқ англайсиз. 

Уларнинг ҳам сизу биздек тўрт мучаси соғлом одам-
лардек яшашга ҳаққи борку, тўғрими, лекин Аллоҳнинг 
синови деймизми, тақдирми, шундай қисмат битилган 
экан, бир лаҳза ҳам уларни беэътибор қол-
дирмоққа йўл қўймаслигимиз керак, — дей-
 ди у. 

Бошқаларни ҳам ана шундай муассаса-
ларга келиб туришга ундайман. 

Биз шуни унутмаслигимиз керакки, ҳар қандай 
вирус атроф-муҳитга мослашиш даврида мута-
цияга учрайди. Мутациянинг қанчалик кенг кўламда 
бўлиши вируснинг тарқалувчанлиги билан боғлиқ, 
яъни касалликни юқтирган ҳар учинчи, тўртинчи 
одамда бу вирус мутацияси кузатилади. Коронави-
руснинг кенг тарқалаётган мутацион штамми кўпроқ 
болалар ва ёшларда аниқланмоқда ҳамда касаллик 
белгиларида деярли ўзгариш йўқ. Лекин бу штамм 
аниқланганига ҳали кўп вақт бўлмагани боис касал-
ликнинг оғир ва ўта оғир даражада кечуви ҳақида 
маълумотлар етарли эмас. Бу эса бизни янада 
ҳуш ёр бўлишга чорлайди. 

ҒОФУРЖОН МИРЗАЕВ:

СИРДАРЁДА ИНГЛИЗМАС, 
ЎЗБЕКЛАР ЯШАЙДИ-КУ!

Бу мавзуда кўп ёздик, хўб ёздик. Барибир тўх-
тамаймиз. Қачондир кўр кўзлар очилар. Лекин 
Сирдарёнинг Сир дарёлигини амалда исботла-
ётган заҳматкаш, ғайратли ҳокими Ғофуржон 
Мирзаевга раҳмат айтгимиз келди. Сабаби, бу 
“ташаббус”  оммавий тус олганида, эсласан-
гиз Тошкент вилоятидан чиқаётиб Сирдарё ҳу-
дудига кираверишда, йўл иккига айрилган жой 
устида “Ай лавью Сирдарё”  деган беўхшов, аж-
набий ва бемаъни ёзув кўзга чиққан чипқондек 
турарди. 

Бугун ўша арт-объект ўзгартирилибди: 
“СИРДАРЁГА ХУШ КЕЛИБСИЗ!”

 Фахрий журналистларни қўллаб-қувватлаш, ижтимоий ҳи-
моя қилиш  Ўзбекистон Журналистлари  ижодий  уюшмаси  
фаолиятининг устувор вазифаларидан бири ҳисобланади. 
Шу боис, уларнинг ҳолидан хабар олиш амалий ишларимиз-
нинг энг муҳимларидан. Чунки, фахрий журналистлар — умр 
йўлини, қалб  қўрини ОАВга бахшида этган устозлардир.

Фахрийлар 
эъзозда

МУАЛЛИ

Ҳурматли форум иштирокчилари!
Қадрли ёшлар!
Сизлар билан бугун мамлакатимизда биринчи бор 

ўтказилаётган Ўзбекистон ёшлари форумида учрашиб 
турганимдан ғоят хурсандман.

Ушбу муҳташам залда тўпланган, шунингдек, шаҳар 
ва туманлардаги студияларда ўтирган фаол ва ташаб-
бускор ўғил-қизларимизни, бутун мамлакатимиз ёшла-
рини бугунги анжуман билан чин қалбимдан самимий 
табриклайман. 

Мен ҳар гал ёшларимиз билан учрашганимда, сиз-
ларнинг ғайрат-шижоатингиздан куч-қувват оламан, 
кўнглим тоғдай кўтарилади. Ҳар бирингиз жонажон 
Ватанимиз ва халқимизга сидқидилдан хизмат қилиш 
орзуси билан ёниб яшаётганингизни яхши биламан. 
Сизларни Ўзбекистоннинг энг катта бойлиги, бе-
баҳо хазинаси сифатида юксак қадрлайман. 

Биз юртимизда қандай ислоҳотларга қўл урмайлик, 
аввало, сиз каби ёшларга, сизларнинг куч-ғайратингиз 
ва азму шижоатингизга суянамиз.

Барчангиз яхши биласиз, биз бугун ўз олдимизга ул-
кан марраларни қўйганмиз. Она Ватанимизда Учинчи 
Ренессанс пойдеворини яратишга киришдик. 

Биз оила, мактабгача таълим, мактаб ва олий таъ-
лимни ҳамда илмий-маданий даргоҳларни бўлғуси Ре-
нессанснинг энг муҳим бўғинлари деб ҳисоблаймиз. 
Шу сабабли, ушбу соҳаларда туб ислоҳотларни изчил 
амалга оширмоқдамиз. 

Ишонаманки, мамлакатимиз тараққиётининг янги 
пойдеворини яратишда сизлар сингари фидойи ва ва-
танпарвар ёшларимиз фаол иштирок этиб, муносиб 
ҳисса қўшадилар. 

Барчангизга аёнки, бугун дунё шиддат билан ўз-
гармоқда. Ҳар куни, янги-янги муаммо ва вазифалар 
пайдо бўлмоқда. Айниқса, якунланиб бораётган йили-
миз инсоният учун жуда оғир ва синовли бўлди. Коро-
навирус пандемиясидан миллионлаб одамлар азият 
чекди. 

Шундай мураккаб даврда мард ва фидойи ёшлари-
мизнинг олдинги сафларда турганига ҳаммамиз гувоҳ 
бўлдик. 

Эл бошига иш тушганда, ёшларимиз, керак бўлса, 
азиз жонларини гаровга қўйиб, халқимиз дардига дар-
мон бўлдилар. Сизларнинг тенгдошларингиз уйма-уй 
юриб, карантин даврида қийналган оилаларга амалий 
ёрдам бердилар. Айниқса, “Саховат ва кўмак” умум-
халқ ҳаракатида минглаб ўғил-қизларимиз кўнгилли 
сифатида фаолият олиб борганини бугун алоҳида таъ-
кидлаб ўтмоқчиман. 

Юрагида эзгулик ва меҳр-оқибат туйғулари жўш ур-
ган ана шундай ёшларимизга, уларга таълим-тарбия 
берган ота-оналари ва устоз-мураббийларига бугун 

яна бир бор самимий миннатдорчилик билдираман.
Азиз фарзандларим! 
Хабарингиз бор, яқинда ёшлар билан ишлаш бў-

йича Тошкент шаҳри намунаси яратилди. Ушбу таж-
риба доирасида пойтахтимизда ўтказилган “Ёшлар 
ойлиги”да ўғил-қизларимизнинг муаммолари, таклиф 
ва истаклари “маҳаллабай” ўрганилди. Уларнинг ечим-
лари бўйича манзилли дастурлар ишлаб чиқилди.

Бу эзгу ташаббус мамлакатимиз бўйлаб кенг қанот 
ёзди. Шунингдек, барча шаҳар ва туманларда Ёшлар 
фестиваллари бўлиб ўтди. Кўпчилигингиз ушбу тад-
бирлар доирасида қатор вазирлар, ҳокимлар, банкир-
лар ва бошқа мутасаддилар билан очиқ мулоқот қил-
дингиз. 

Мен ҳам мазкур жараёнларни телевидение орқали 
ҳар куни кузатиб бордим. Ёшларимизнинг долзарб ма-
салаларни дадил кўтариб чиқиши, ташаббуслари ва 
шижоати менга жуда маъқул бўлди. Дунёқараши кенг, 
жонкуяр, илғор фикрли фарзандларимиз кўплигини 
кўриб, тўғриси, ниҳоятда қувондим. 

Энди биз Тошкент шаҳри тажрибасини бутун мам-
лакат бўйлаб кенг жорий қиламиз. Бу борада Тошкент, 
Қашқадарё ва Хоразм вилоятларида аллақачон ама-
лий ишлар бошлаб юборилган.

Ёшларга доир сиёсатимизни самарали амалга оши-
риш, уларнинг ижтимоий муаммоларини тизимли ўрга-
ниш ва мувофиқлаштириш вазифаси мутасадди таш-
килотларга юклатилди. 

Бундан буён вилоят, туман ва шаҳар ҳокимлари, ва-
зирлар ва бошқа масъул раҳбарлар жойларда ёшлар 
билан учрашувларни доимий равишда ташкил этиб 
борадилар. Ҳокимлар ва сектор раҳбарлари ёшлар 
муаммоларини ҳал этишга қаратилган амалий “йўл 
хариталари”ни ишлаб чиқиб, ижросини таъминлай-
дилар. Шу масала бўйича ҳар 6 ойда маҳаллий кен-
гашларга ҳисобот берадилар ва келгуси ярим йиллик 
учун аниқ режаларни белгилаб оладилар. 

Савдо-саноат палатаси Бандлик ва меҳнат муно-
сабатлари вазирлиги билан биргаликда “Ёшлар: 1+1” 
дастури доирасида палатанинг ҳудудий ўқув марказ-
ларида уюшмаган ва ишсиз ёшларни касб-ҳунар ва 
тадбиркорликка ўқитишни ташкил этади.

Куни кеча Савдо-саноат палатаси  йиғилишида 
“Ҳар бир тадбиркор – ёшларга мададкор” тамо-
йили асосида 1 нафар тадбиркорга 1 нафардан ишсиз 
ёшларни бириктириш юзасидан хайрли ташаббус эъ-
лон қилинди. Бу ташаббус кўплаб тадбиркорларимиз 
томонидан қизғин қўллаб-қувватланди. 

Келгуси йилда камида 500 минг ёшга иш жойи яра-
тиши мумкин бўлган ушбу ҳаракатни биз ҳам албатта 
маъқуллаймиз.

(Давоми 2-бетда)

ЎЗБЕКИСТОН РЕСПУБЛИКАСИ 
ПРЕЗИДЕНТИ 

ШАВКАТ МИРЗИЁЕВНИНГ 
ЎЗБЕКИСТОН ЁШЛАРИ ФОРУМИДА 

СЎЗЛАГАН НУТҚИ

Ҳурматли ёшлар, азиз тенгдошлар!
Мамлакатимиз ҳаётидаги унутилмас та-

рихий воқеа – юртимизда биринчи бор таш-
кил этилган Ўзбекистон ёшлари форуми 
ғоят кўтаринки ва амалий руҳда бўлиб ўтди. 

Айниқса, муҳтарам Президентимиз 
Шавкат Миромонович Мирзиёевнинг ан-
жуманда сўзлаган сермазмун нутқи барча-
мизда қизғин таассурот қолдирди.

Давлатимиз раҳбари ёшларни Ватани-
мизнинг энг катта бойлиги ва бебаҳо хазина-
сига қиёслагани, мард ва фидойи тенгдош-
ларимизнинг синовли кунларда кўрсатган 
мардлиги ва жасоратини юксак эътироф эт-
гани бизни ниҳоятда руҳлантирди. 

Айни пайтда, Юртбошимизнинг ёш ав-
лодга улкан ишончи, эътибор ва ғамхўрлиги 

зиммамизга жуда катта масъулият юклади.
Барчангиз гувоҳсиз, сўнгги йилларда мам-

лакатимизда — янги Ўзбекистонда ёшларга 
муносабат бутунлай ўзгарди. 

Ёшларга доир давлат сиёсати асосида 
ёш авлоднинг ҳаётий манфаатларини таъ-
минлаш, уларнинг эзгу орзу-интилишлари, 
қобилият ва истеъдодини рўёбга чиқаришга 
қаратилган ислоҳотлар изчил ва самарали 
амалга оширилмоқда.

Бизнинг илғор билим ва касб-ҳунарларни 
пухта эгаллаб, етук мутахассис, чинакам ва-
танпарвар инсонлар бўлиб камол топиши-
миз учун ҳамма шароитлар яратиб берил-
моқда. 

Кўплаб тенгдошларимиз парламентда, 
ҳукумат аъзолари сафида, давлат бошқа-

руви органларининг масъул лавозимла-
рида, замонавий корхоналарда, кичик биз-
нес ва тадбиркорлик, илм-фан, соғлиқни 
сақлаш, маданият, санъат ва спорт соҳала-
рида — ҳаётимизнинг барча жабҳаларида 
жўшқин фаолият олиб бормоқда.

Бугун Ватанимизнинг келажагини бел-
гилаб берадиган, янги Уйғониш даврининг 
асосини ташкил этадиган ҳал қилувчи соҳа 
— таълим-тарбия тизими жадал ривожлан-
моқда. 

Ҳаётда синовдан ўтган миллий ва хори-
жий тажрибалар асосида янги-янги билим, 
санъат ва спорт масканлари барпо этил-
моқда. 

(Давоми 3-бетда)

ЎЗБЕКИСТОН ЁШЛАРИ БИРИНЧИ ФОРУМИ 
ИШТИРОКЧИЛАРИНИНГ МАМЛАКАТИМИЗ ЁШЛАРИГА 

МУРОЖААТИ

(Давоми. Бошланиши 1-бетда)
“Ҳунарли киши хор бўлмас”, дейди халқимиз. 

Аммо кейинги пайтларда фарзандларимизнинг 
уста ҳунармандлар қўлида касб-ҳунар ўрганишига 
етарли эътибор бермай қўйдик. Ваҳоланки, устоз 
кўрган ўғил-қизларимиз домласига муносиб бў-
лишга интилади, ҳаётда уларнинг кўмаги билан ўз 
ўрнини топади. Шу боис, ҳудудларда “устоз-шо-
гирд” анъанасини янада кучайтирсак, ўйлай-
манки, нур устига аъло нур бўлади.

Бу эзгу ишга жалб этиладиган ҳунарманд уста-
ларни Бандликка кўмаклашиш жамғармасидан 
моддий рағбатлантириш тизими жорий этилади. 
Бу муҳим вазифаларни жойларда амалга ошириш 
учун Савдо-саноат палатаси, Қорақалпоғистон 
Республикаси Вазирлар Кенгаши Раиси, вилоят-
лар ва Тошкент шаҳри ҳокимлари шахсан масъул 
бўладилар.

Барчангизга яхши маълумки, айни пайтда юр-
тимизда эркин иқтисодий ва кичик саноат зона-
ларини тезкор ривожлантириш бўйича етарли 
таж риба тўпланди. Энди, орттирган тажрибамиз 
асосида республикамизнинг барча шаҳар ва ту-
манларида “Ёшлар кичик саноат зоналари” 
ташкил этилади. Ушбу саноат зоналарида ёшлар 
лойиҳаларини амалга оширишга кўмаклашиш 
учун зарур бўладиган барча инфратузилма объек-
тлари жойлаштирилади.

Тижорат банкларининг ҳудудларда фаолият 
бош лаган “Лойиҳалар фабрика”лари ёшлари-
мизнинг илғор ғоялари асосида лойиҳавий таклиф 
ва бизнес режаларини тайёрлаб беради.

Ёшлар лойиҳаларини молиялаштириш учун 
Инвестициялар ва ташқи савдо вазирлиги қошида 
алоҳида жамғарма ташкил этилиб, ушбу жамғар-
мага 100 миллион доллар маблағ ажратилади. 
Ушбу жамғарма ёшларнинг лойиҳаларига қулай 
шартларда ва паст фоизларда кредит беради.

Бундан ташқари, кичик саноат зоналарида 
ишлаб чиқариш бинолари қурилиб, ёшларга 
имтиёзли шартларда ижара ва лизинг асосида 
берилади.

Жойларда “Ёшлар кичик саноат зонала-
ри”ни ташкил этиш бўйича Қорақалпоғистон Рес-
публикаси Вазирлар Кенгаши Раиси, вилоятлар ва 
Тошкент шаҳар ҳокимлари бир ҳафта муддатда 
таклиф киритадилар. Ёшлар лойиҳаларини қўл-
лаб-қувватлашда солиқ ва бошқа имтиёзларни бе-
риш юзасидан қарор қабул қилинади.

Ҳурматли йиғилиш қатнашчилари!
Ўрни келганда таъкидлаш керакки, ёшларимиз 

муаммоларини тизимли ҳал этиш борасида кўп-
лаб камчиликлар ҳалигача сақланиб қолмоқда. 

Албатта, бугун ўз тенгдошларига ибрат бўлаёт-
ган, жамиятдаги ўзгаришларда фаол иштирок этиб 
келаётган ғайратли ёшлар жуда кўп. Лекин, ҳаётда 
ўз ўрнини топишга қийналаётган, йўлдан адашган, 
кўмакка муҳтож ёшлар ҳам, афсуски, йўқ эмас. 

Шунинг учун, Ахборот технологиялари ва ком-
муникацияларини ривожлантириш вазирлиги 
Ёшлар ишлари агентлиги билан бирга, ёшлар, ай-
ниқса, уларнинг уюшмаган қатлами билан масъул-
лар ўртасида тўғридан-тўғри мулоқот ўрнатишга 
хизмат қилувчи “Ёшлар мурожаати” электрон 
платформасини яратиши керак бўлади. 

Яқинда ўтказилган ижтимоий сўровлар акса-
рият ёшларимизда ижобий мотивация, бизнес ва 
тадбиркорлик соҳасида зарур билим ва малака 
етишмаслигини кўрсатди. Демак, уларга тадбир-
корлик асосларини ўргатишга қаратилган ишлари-
мизни янада кучайтиришимиз лозим. 

Шуни инобатга олиб, “Микрокредитбанк” 
касб-ҳунар ва тадбиркорликка ўқиб, сертификат 
олган ёшларга имтиёзли фоизларда микрокредит-
лар ажратиш чораларини кўрсин. Бундай кредит-
лар 3 йил имтиёзли даври билан 7 йил муддатга 
берилади. Банк томонидан ушбу мақсадлар учун 
келгуси йилда 45 миллион долларлик микрокре-
дитлар ажратилади.

Шунингдек, Оилавий тадбиркорликни ривож-
лантириш дастури орқали ҳар бир вилоятга 
ёшларнинг тадбиркорлик лойиҳалари учун 100 
миллиард сўмдан кредит маблағлари йўналтири-
лади. 

Ушбу дастурлар орқали ёшларнинг бизнес 
лойиҳалари самарали амалга оширилишига жой-
ларда ҳокимлар ва сектор раҳбарлари шахсан 
мас ъул бўладилар. 

Бугун ўғил-қизларимизни қийнаётган жиддий 
муаммолардан бири – ўқишни тамомлаган ёшлар 
бандлигини таъминлашдир. Кўплаб мактаб ва кол-
леж битирувчилари, баъзан олий маълумотли йи-
гит-қизлар ҳам иш топишда қийинчиликка учра-
моқдалар. 

Маълумки, бу йилдан Андижон, Фарғона ва На-
манган вилоятларида 7-11 синф ўқувчиларига мак-
табда таълим бериш билан бирга, уларни касбга 
ўргатиш тизими жорий этилди. 

Ўқувчи 11-синфга ўтдими, у туман ёки шаҳар 
ҳокимлигининг бевосита назоратида бўлиши ло-
зим. Агар бола олий ўқув юртига кира олмаса, 
маҳаллий раҳбарлар уни албатта иш билан таъ-
минлаши шарт. Бунинг учун иш берувчилар ёш му-
тахассисни ўз жамоасига қабул қилишдан манфа-
атдор бўлиши керак. 

Шу сабабли, Вазирлар Маҳкамасига иш берув-
чиларга ёш кадрларни ишлатган даври учун те-
гишли имтиёзлар тақдим этиш масаласини кўриб 
чиқиш вазифаси топширилади. 

Қадрли ёшлар!
Ижтимоий ҳимояга муҳтож оилалар фарзанд-

ларини қўллаб-қувватлаш, ёш оилаларни уй-жой 
билан таъминлаш ҳам устувор вазифалардан ҳи-
собланади.

Ўтган уч йилда республикамизда 5 мингдан ор-
тиқ ёш оилалар учун арзон уй-жойлар қурилди ва 
уларга 200 миллиард сўм миқдоридаги бошланғич 
бадал пуллари тўлаб берилди. Мана шундай эзгу 
ишларимизнинг мантиқий давоми сифатида, 2021-
2023 йилларда Ёшлар уйларини қуриш дастури 
амалга оширилади.

Ҳурматли ўғил қизларим!
Халқимиз азалдан оилани муқаддас билиб, 

уни доимо асраб-авайлаб келади. Оила қанчалик 
мус таҳкам бўлса, жамият ҳам шунчалик барқарор 
бўлади. 

Бир нарсани унутмаслигимиз лозим: хонадон-
ларимиздаги тинчлик-тотувлик, аввало, оиладаги 
соғлом муҳит, мустақил ҳаёт остонасида турган 

қизларимизни оилавий турмушга тайёрлаш билан 
бевосита боғлиқ.

Афсуски, бу муҳим масалага лоқайдлик ва эъ-
тиборсизлигимиз натижасида жорий йилнинг ўтган 
11 ойида ёш оилалар ўртасида 25 минг ажримлар 
қайд этилган. Бу салбий ҳолат барчамизни жиддий 
безовта қилиши ва қаттиқ ташвишга солиши керак.

Ахир, ўзингиз ўйланг, 25 минг ажрим – агар ҳар 
бир оиланинг камида уч нафар аъзоси бўлса, бу – 
100 минг одам ҳаётининг барбод бўлгани эмасми?! 
Бунинг оқибатида қанчадан қанча бегуноҳ бола-
лар тирик етим бўлиб қолади. Қанча инсоннинг 
тақдири издан чиқиб, сарсон-саргардон бўлади. 

Нега мана шу оилаларни сақлаб қолиш учун 
маҳаллада ҳаракат қилмадик, ёшларга тўғри 
йўлни кўрсатмадик? 

Мен, бугунги имкониятдан фойдаланиб, кенг жа-
моатчиликка, авваламбор, кўпни кўрган мўътабар 
нуронийларимизга, оқила ва меҳрибон оналари-
мизга мурожаат этмоқчиман. Бу оғриқли масалада 
бизга ёрдам беринглар, деб илтимос қиламан. 

Оилавий низоларнинг олдини олиш, ажрим-
ларни камайтириш борасида сиз, азиз ёшларимиз 
ҳам ташаббус ва фаоллик кўрсатсангиз, мен бар-
чангиздан чексиз миннатдор бўлар эдим. 

Ҳурматли анжуман иштирокчилари!
Бугунги форум сизларнинг келгусидаги мақсад 

ва режаларингизни белгилаб олиш учун қулай бўл-
ган катта  имкониятдир.

Буюк аждодимиз Муҳаммад Хоразмийнинг: 
“Сўз – гул, иш – мева”, деган ҳикматли сўзлари 
бор. Ўйлайманки, бугун белгилаб оладиган режа-
ларингиз қанчалик пишиқ-пухта бўлса, ишингиз 
ҳам шунчалик яхши самара беради. 

Сизлар кўп китоб ўқиган, билимли авлод ва-
киллари сифатида юртимиз ўтмишда жаҳон ци-
вилизацияси бешикларидан бири бўлганини 
яхши биласиз. 

Сиз – Хоразмийлар, Фарғонийлар, Беруний 
ва Ибн Синолар, Улуғбек, Навоий ва Бобурлар, 
Бухорийлар ва Термизийлар авлодисиз. 

Ана шундай буюк ватандошларимиз яратган 
бебаҳо билим ва кашфиётлар бугун ҳам инсони-
ятга беқиёс хизмат қилмоқда. 

Бу ўринда, қомусий олим Муҳаммад Хоразмий 
асос солган илм – “алгоритм”ни эслашнинг ўзи 
кифоя. Бу улуғ зотнинг улкан хизматларини бутун 
башарият ҳанузгача миннатдорлик билан эсла-
моқда. Унинг оламшумул кашфиётлари бугунги ах-
борот технологияларини яратишда ҳам мустаҳкам 
асос бўлмоқда. 

Куни кеча Испаниянинг Мадрид шаҳридаги 
Комплутенсе университетида аллома бобомиз-
нинг ҳайкали ўрнатилди. 500 йиллик тарихга эга бу 
нуфузли университет мамлакатда биринчи ўринда 
турадиган олийгоҳ ҳисобланади. Машҳур аждоди-
миз хотирасига кўрсатилган бундай улкан эҳти-
ромни биз айни вақтда халқимизга, унинг қадимий 
тарихи ва бой илмий меросига кўрсатилган юксак 
ҳурмат рамзи сифатида қабул қиламиз. 

Фурсатдан фойдаланиб, Испания ҳукуматига, 
университет раҳбарияти ва илмий жамоасига бу-
тун эл-юртимиз ва ёшларимиз номидан самимий 
ташаккур билдираман. 

Атоқли шоир Абдулла Орипов ёзганидай, Беру-
ний бобомизнинг “ақл машъали” бутун башари-
ятни ҳалигача ҳайратга солиб келаётганини сиз, 
азиз ёшлар яхши биласизлар, албатта. 

Энг муҳими, бу улуғ алломаларимиз ўзларининг 
оламшумул кашфиёт ва ихтироларини сизнинг 
ёшингизда – айни кучга тўлган навқирон чоғла-
рида амалга оширганлар. Сиз ҳам буюк аждод-
лардан ибрат олиб, ҳаётда мўъжизалар яратишга 
астойдил интилишингиз керак.

Ўз тажрибамдан келиб чиқиб, сизларга айтади-
ган маслаҳатим шу: Илмни қадрланг, илмга ин-
тилинг! Бир сония вақтингиз ҳам бекор ўтма-
син! Ёшлик – умрнинг энг бебаҳо даври. Илм 
ва билим – ўтда ёнмайдиган, сувда чўкмайди-
ган, ҳеч ким сиздан тортиб ололмайдиган бой-
лик эканини асло унутманг!  

Сизлар мустақиллик фарзандларисиз. Ота-бо-
боларингиз кўрган тўсиқ ва қийинчиликларни 
кўрмай, озод Ватанда эркин нафас олиб вояга 
етаяпсизлар. 

Юксак мақсадлар йўлида сиз – ёшлар ҳал қи-
лувчи куч бўлишингиз керак. 

Мен сизларнинг зиммангизга юкланган ана 
шундай улкан масъулиятни, том маънодаги та-
рихий вазифани шараф билан адо этишингизга 
қатъий ишонаман.

Сизлар замонавий илм-фан ва юқори техноло-
гияларни мукаммал эгаллашингиз учун барча куч 
ва имкониятларни ишга солаяпмиз.

Мен ҳудудларга борганимда, сизларнинг 
тенгдошларингиз билан учрашиб, уларни қийна-
ётган долзарб муаммоларни ўрганишга алоҳида 
вақт ажратаман.

Дунёда глобаллашув ва рақобат тобора ку-
чайиб бораётган бугунги вазиятда барча соҳа-
ларда юксак билимли кадрларни тайёрламасак, 
тараққиётдан ортда қолиб кетишимиз мумкин.

Шу мақсадда, таълим тизимида туб ислоҳот-
ларни амалга ошираяпмиз. Соҳада мутлақо янги 
тизим – Президент ва ижод мактабларини, мате-
матика, химия, биология фанлари бўйича махсус 
мактабларни ташкил этаяпмиз. Ёшларимизга “IT” 
технологияларни чуқур ўргатадиган таълим мас-
канларининг сони кун сайин кўпайиб бормоқда. 

Биз бу ишларимизнинг илк меваларини кўра 
бошладик. Сўнгги уч йилда мамлакатимиз ёшлари 
нуфузли халқаро танлов ва мусобақаларда беш 
ярим минг совринли ўринларни қўлга киритдилар.

Тошкент шаҳридаги Президент мактаби ўқув-
чиси Фирдавс Абдуқаюмов IELTS дастури бўйича 
юқори балл тўплаб, АҚШнинг Жон Кэролл уни-
верситетида таҳсил олиш учун 96 минг долларлик 
грант соҳибига айланди.

Фирдавс ўғлимни, унинг ота-онаси ва устозла-
рини чин дилдан табриклаб, уларга сиҳат-сало-
матлик тилайман.

Фирдавснинг издоши сифатида, Тошкент 
шаҳридаги Президент мактабидан Темур Сулай-
монов грант асосида, Намангандаги мактабдан 
Мироншоҳ Иномжонов ва Азимжон Алижонов 
ҳамда бошқа кўплаб ўқувчилар нуфузли хорижий 
илм даргоҳларига ўқишга кирганлар ва уларнинг 
сони кун сайин ошиб бормоқда. Биз бундай иқти-
дорли ёшларга ўз вақтида ҳар томонлама эътибор 

қаратиб, қўллаб-қувватласак, ўйлайманки, улар 
катта-катта зафарларни қўлга киритадилар.

Шу сабабли, ёшларимизнинг нуфузли хорижий 
олийгоҳларда таҳсил олиши учун ҳар томонлама 
кўмаклашишга алоҳида эътибор қаратамиз. Жум-
ладан, халқаро таълим дастурлари бўйича энг 
юқори балл тўплаган иқтидорли ёшларга имтиҳон 
топшириш харажатлари тўлиқ қоплаб берилади.

Ҳурматли тадбир иштирокчилари! 
Бугун умумхалқ ҳаракатига айланган беш 

муҳим ташаббусни амалга оширишда ёшлари-
миз фаол иштирок этаётгани бизни чексиз қувон-
тиради. 

Албатта, бу йўналишда маълум натижаларга 
эришган бўлсак ҳам, ҳали қиладиган ишларимиз 
жудаям кўп. Жойлардаги маданият марказлари, 
спорт залларини таъмирлаш ва жиҳозлаш, янги-
ларини қуриш ҳақида бугун жиддий бош қотири-
шимиз керак.

Шу муносабат билан Қорақалпоғистон Респуб-
ликаси Вазирлар Кенгашига, вилоятлар ва Тош-
кент шаҳар ҳокимликларига бир ой муддатда беш 
муҳим ташаббусни амалга ошириш бўйича қарор 
қабул қилиш топширилади.

Ушбу қарорларда жойлардаги 459 та маданият 
марказида замонавий шароитлар ташкил этиш, 
уларни таъмирлаш ва жиҳозлаш кўзда тутилиши 
лозим.

Бу муаммони албатта ҳал қиламиз. Лекин, мени 
масаланинг бошқа жиҳати кўпроқ ўйлантиради. 
Маданият ва санъат йўналишида ўқишни тамом-
лаган ёшларимизнинг кўпчилиги пойтахтда қо-
лишни афзал кўраяпти. Бу аҳволда катта харажат-
лар эвазига жойларда барпо этилаётган маданият 
ва маърифат марказларида эртага ким ишлайди? 
Қишлоқлардаги ёш иқтидор эгаларини ким излаб 
топади, уларни ким тарбиялайди?

Шу муносабат билан вилоят ҳокимлари ҳар 
қайси туман ва шаҳардан 5 нафаргача ёшларни 
маданият ва санъат олийгоҳларида маҳаллий 
бюджет ҳисобидан ўқитади. Келгусида уларни ўз 
ҳудудида уй-жой ва мутахассислиги бўйича иш би-
лан таъминлаш чораларини кўради.

Вазирлар Маҳкамаси Маданият вазирлиги, Ўз-
бекистон давлат санъат ва маданият институти, 
ҳудуд раҳбарлари билан биргаликда ушбу масала 
бўйича икки ой муддатда алоҳида дастур ишлаб 
чиқади.

Яна бир муаммо – жойларда истеъдодли бо-
лаларнинг аксарияти ўз қобилиятини рўёбга чиқа-
риш учун тегишли шароитга эга эмас. Талантли 
ёшларни аниқлаш, уларни қўллаб-қувватлаш бў-
йича жойлардаги ишлар талаб даражасида эмас.

Мисол учун, қайси ҳудуддан қанча Зулфиячи 
қизлар чиқди? Нечтаси “Ниҳол” мукофоти соврин-
дори бўлди? Қайси ёш шоир ёки ёзувчининг ки-
тоби нашр этилди? Қайси ёш талант республика 
ёки халқаро танловларда, спорт мусобақалари ва 
фан олимпиадаларида ғолиб бўлди? 

Агар масалага чуқурроқ қарайдиган бўлсак, эр-
тага мана шундай ёшлар туман ёки шаҳарнинг 
“олтин фонди”га айланади ва улар шу ҳудуднинг 
обрўсини юксалтиришга хизмат қилади.

Шунинг учун ҳар қайси туман ва шаҳар ҳо-
кимига 10-15 нафар мана шундай истеъдодли 
ёшларни саралаб, уларни ҳар томонлама тарбия-
лаш ва мунтазам рағбатлантириш тизимини йўлга 
қўйиш вазифаси топширилади.

Яна бир муҳим масала!
Хабарингиз бор, яқинда янги бир тажрибани 

жорий қилдик. Унга кўра, айни кунларда ҳокимлар 
йил якуни бўйича ўз ҳудудларида амалга оширил-
ган ишлар, мавжуд камчилик ва муаммолар ҳамда 
келгуси режалари ҳақида маҳаллий кенгашлар ол-
дида ҳисобот бераяптилар.

Афсуски, ёшлар тарбияси, уларнинг муаммо-
лари ва ечимлари ҳали ушбу ҳисоботларда ўз 
аксини топмаяпти. Вилоятлар, туман ва шаҳар 
раҳбарлари келгуси йилдаги иш режаларида бу 
муҳим масалага устувор даражада аҳамият қара-
тишлари зарур.

Кейинги йилда ҳам жойларда изланувчан йи-
гит-қизларни қўллаб-қувватлаш мақсадида “Ёшлар 
технопарклари” қурилишини давом эттирамиз. 

Жорий йилда ёшлар ўртасида энг яхши илмий 
ишланмалар учун умумий қиймати 30 миллиард 
сўмдан ортиқ бўлган “Ёш олимлар” инновацион 
лойиҳалар танлови эълон қилинган эди.

Инновацион ривожланиш вазирлиги, Олий 
ва ўрта махсус таълим вазирлиги, Халқ таълими 
вазирлиги 2021 йилдан бошлаб мактаб ўқувчи-
лари ва олий ўқув юртлари талабалари ўртасида 
“Бўлажак олим” танловини ташкил қилсин. Бу 
орқали ёшларнинг энг яхши инновацион ҳамда 
стартап лойиҳаларига 50 миллиард сўм маблағ 
йўналтирилсин.

Бу ишларни давом эттирган ҳолда, келгуси 
йилда 100 дан зиёд шаҳар ва туманларимизда 
“IT”ни чуқур ўргатадиган замонавий ўқув марказ-
ларини ташкил қиламиз.

Шу мақсадда, янги йилдан Тошкент вилоятида 
Ахборот технологиялари университети филиали 
ҳамда барча ҳудудларда мазкур йўналишда тех-
никумлар ўз фаолиятини бошлайди.

Шунингдек, кейинги йилдан ёшларимизга 
халқаро “IT” сертификатларини олиш харажатла-
рининг 50 фоизгача бўлган қисми бюджетдан қоп-
лаб берилади.

Яқин икки йилда “Бир миллион дастурчи” 
лойиҳаси доирасида 300 минг нафар ёшлар ком-
пьютер дастурлаш асосларига бепул ўқитилади. 

Ахборот технологиялари ва коммуникацияла-
рини ривожлантириш вазирлиги Қорақалпоғистон 
Республикаси Вазирлар Кенгаши, вилоятлар ва 
Тошкент шаҳар ҳокимликлари билан биргаликда 
бир ой муддатда ушбу лойиҳа доирасида соҳага қи-
зиқадиган ёшларни аниқлаш, ўқитиш ва иш билан 
таъминлашга қаратилган дастур ишлаб чиқсин.

Бундан ташқари, ўрта мактабларда ҳамда олий 
таълим муассасаларида ёшларнинг иқтидор ва 
талантларини тўла рўёбга чиқариш учун тизимли 
ишларни йўлга қўйиш лозим. Бунда ёшлар етак-
чилари биринчи навбатда ўзлари ташаббускор 
бўлиш лари керак.

Ёшларимизнинг лидерлик қобилиятини кучай-
тириш, уларнинг фаоллигини ошириш, ҳар томон-
лама қўллаб-қувватлаш, илғор иш тажрибаларини 
оммалаштириш учун “Камалак юлдузлари”, 
“Йилнинг энг фаол ёшлар етакчиси”, “Йил сар-

дори” каби кўрик-танловларни ўтказиш, ўйлай-
манки, мақсадга мувофиқ бўлади. Шу билан бир 
қаторда, олий ўқув юртлари ўртасида Талабалар 
фестивали, Интеллектуал ўйинлар ҳафталиги, 
“Йил талабаси” сингари кўрик-танлов ва мусо-
бақаларни ўтказиш уларнинг интеллектуал са-
лоҳиятини ва ташкилотчилик қобилиятини янада 
юксалтиришга хизмат қилади. 

Шу муносабат билан Олий ва ўрта махсус таъ-
лим вазирлиги, Халқ таълими вазирлиги, Ёшлар 
ишлари агентлиги, Ректорлар Олий Кенгаши, Рес-
публика Маънавият ва маърифат маркази бир-
галикда 2021 йилдан эътиборан ушбу танлов-
ларни ташкил этиш ва юқори савияда ўтказиш, 
ғолибларни муносиб рағбатлантириш юзасидан 
чора-тадбирлар дастурини тасдиқласин.

Азиз ёшлар! 
Сизларга яна бир муҳим янгиликни айтиб ўт-

моқчиман. Кейинги йилдан олий таълим муассаса-
ларига кириш имтиҳонларида энг юқори балл тўп-
лаган 200 нафар ёшлар учун Президент гранти 
жорий этилади. Агар мавжуд Президент стипен-
дияси фақат бир ўқув йили учун мўлжалланган 
бўлса, ушбу грант талаба ўқишни битиргунига қа-
дар, яъни, тўрт йил давомида тўлаб борилади.

Шунингдек, келгуси ўқув йилидан бошлаб, рес-
публикамиздаги хорижий олий ўқув юртларининг 
бакалавриат босқичи талабалари учун ҳам Пре-
зидент ва давлат стипендиялари жорий этилади. 
Чунки, бундай таълим масканларида таълим ола-
ётган ёшлар ҳам ўзимизнинг фарзандларимиз. 
Улар ҳам эртага юртимиз тараққиёти учун хизмат 
қилади. Шундай экан, уларга бугун ғамхўрлик қи-
либ, истеъдодини рағбатлантирсак, ўйлайманки, 
бу ҳам адолатдан бўлади.

Илм йўлини танлаган иқтидорли ёшларимизни 
қўллаб-қувватлаш мақсадида, кейинги йилдан 
бош лаб магистратура ва докторантура босқичлари 
учун Президент стипендияси квотасини икки баро-
барга оширамиз.

Ишончим комил албатта, бундай имконият ва 
имтиёзларга, аввало, янги Ренессанс пойдевори-
нинг чинакам бунёдкорлари сазовор бўлади. 

Яна бир долзарб масала. Юртимизда бир неча 
фарзанди олийгоҳларда таҳсил олаётган ота-она-
ларнинг аксарияти, очиғини айтганда, ўқиш хара-
жатларини қоплашда қийналадилар. Шунинг учун 
икки ва ундан ортиқ фарзанди олий ўқув юртида 
шартнома асосида ўқиётган оилаларга имтиёзли 
таълим кредити бериш тартиби ишлаб чиқилади. 
Бунда кредитни ўқиш даври тугаб, ёшларимиз ишга 
жойлашгандан сўнг қайтариш назарда тутилади. 

Молия вазирлиги тижорат банкларига ушбу ар-
зон кредитлар учун мақсадли ресурслар ажрати-
лишини таъминласин.

Ҳурматли келажагимиз ворислари!
Хабарингиз бор, келгуси йили буюк бобомиз 

Алишер Навоий таваллудининг 580 йиллигини 
сизлар билан кенг нишонлаймиз.

Ёшларимизга ҳазрат Навоий ижодини чуқур 
ўргатишни тизимли йўлга қўйиш муҳим аҳами-
ятга эга. Алишер Навоий асарларининг бугунги 
ёшлар тушунадиган ихчам намуналарини яратиб, 
турли мобиль илова ва электрон дастурлар ишлаб 
чиқиш керак. Бу масалага Ахборот технология-
лари ва коммуникацияларини ривожлантириш ва-
зирлиги ҳамда Алишер Навоий номидаги Тошкент 
давлат ўзбек тили ва адабиёти университети раҳ-
барлари масъул этиб белгиланади.

Айни вақтда, келгуси йили биз атоқли шоир ва 
адибларимиз Абдулла Орипов, Ўткир Ҳошимов, 
буюк санъаткор Ботир Зокировнинг юбилей сана-
ларини ҳам кенг нишонлаймиз. 

Бу борада белгиланган тадбирларни халқимиз, 
авваламбор, ёшларимизнинг хотирасида ёрқин 
из қолдирадиган даражада, чинакам адабиёт ва 
санъат байрамлари сифатида ўтказишимиз керак. 
Шу мақсадда, “Абдулла Орипов издошлари”, 
“Ўткир Ҳошимов асарлари билимдони”, “Бо-
тир Зокиров санъати давомчилари” кўрик-тан-
ловларининг туман, шаҳар, вилоят ва республика 
босқичларини ташкил этиб, ғолибларни муносиб 
тақдирлаш зарур.

Маданият вазирлиги, Ёзувчилар уюшмаси, Ба-
диий академия, маҳаллий ҳокимликлар мазкур 
тадбирларни юқори даражада ўтказиш чорала-
рини кўриши лозим.

Ҳурматли дўстлар!
Жаҳон тарихи шундан далолат берадики, ҳар 

қандай янги цивилизация, янги Уйғониш даври ки-
тоб ва кутубхоналардан бошланади. Биз ҳам янги 
Ренессанснинг илк қадами сифатида Тошкент 
шаҳрида замонавий, муҳташам кутубхона барпо 
этсак, нима дейсизлар?

Бу маърифат саройи илм-фаннинг сўнгги 
ютуқлари асосида жиҳозланади. Бу даргоҳда юр-
тимиз  ва жаҳондаги энг нодир, ноёб ва бебаҳо 
асарлар жамланади. У буюк аждодларимизнинг 
бой мероси ва номларини бутун дунёга тараннум 
этадиган, барча юртдошларимиз, биринчи нав-
батда, сиз, қадрли фарзандларимиз учун чинакам 
зиё масканига, ғурур ва ифтихоримиз рамзига ай-
ланади, деб ишонаман.

Азиз ёшлар!
Мана, яқинда мамлакатимизнинг спорт ҳаётида 

қувончли янгилик бўлди. Осиё Олимпия Кенгаши-
нинг қарорига кўра, 2025 йилда Ёшлар ўртасидаги 
Осиё ўйинларига Тошкент шаҳри мезбонлик қи-
лиши белгиланди.

Бу мусобақада Осиё қитъасидаги 45 та давлат 
ёшлари 20 га яқин спорт тури бўйича ўзаро бел-
лашадилар. Бундай нуфузли халқаро спорт ўйин-
ларининг Ўзбекистонда биринчи маротаба ўтка-
зилиши барчамизга фахр-ифтихор бағишлайди, 
албатта. Шу билан бирга, у бизга ғоят катта масъу-
лият ҳам юклайди. Мана, сизлар каби навқирон ва 
азамат ёшларнинг ўз куч ва маҳоратини кўрсатиб, 
Ватанимиз байроғини юксакларга кўтаришлари 
учун яна бир зўр имконият!

Шу муносабат билан ушбу спорт байрамини 
юқори савияда ўтказиш ва унга иқтидорли ёшла-
римизни тайёрлашга ҳозирданоқ киришишимиз 
лозим. Шу мақсадда, Осиё ўйинлари дастурига 
киритилган спорт турлари бўйича туман, шаҳар, 
вилоят ва республика чемпионатлари, “Ҳоким ку-
боги” мусобақаларини ташкил этиш керак.

Вазирлар Маҳкамаси ушбу масала бўйича те-
гишли қарор лойиҳасини икки ой муддатда тайёр-
лаб киритсин. 

Юртимизда ёш авлоднинг жисмоний ва маъ-
навий етук бўлиб улғайиши, жумладан, уларнинг 
бўш вақтини мазмунли ташкил қилиш, оммавий 
спортга кенг жалб этиш мақсадида “Соғлом тур-
муш тарзи” электрон платформаси ишлаб чиқил-
моқда. Ҳудудларда пиёда ва велосипедда юришга 
мўлжалланган “Саломатлик йўлаклари” барпо 
этилмоқда.

Кейинги йилларда маҳаллаларда ташкил этил-
ган спорт майдончалари ёшларнинг севимли ма-
сканига айланди. Бу ишларни янада ривожлан-
тирамиз. Айни пайтда, мактаб спорт залларидан 
дарсдан ташқари вақтларда ҳам унумли фойдала-
ниш чоралари кўрилади.

Бундан ташқари, 2021 йилдан бошлаб ёшлар 
ўртасида ҳар йили “Жисмоний тайёргарлик да-
ражаси” спорт синовларини ўтказиш тизими йўлга 
қўйилади. Ушбу синов талабларини бажарган-
ларга спорт разрядлари берилади, муддатли ҳар-
бий хизматга бориш ва “Темурбеклар мактаби”га 
киришда имтиёзлар жорий этилади.

Энг муҳими, мана шундай синовларда тобла-
ниб, иродаси чиниққан фарзандларимиз жисмо-
ний ва маънавий жиҳатдан баркамол инсонлар бў-
либ вояга етади. 

Бир пайтлар “Ватанпарвар” ташкилоти ёшларга 
нафақат ҳарбий соҳада, балки катта ҳаётда ҳам 
зарур бўладиган мусобақа ва спорт ўйинларини 
ташкил этарди, уларни техник касбларга ўрга-
тарди. Шу сабабли, йигит-қизларимиз ўртасида 
унга қизиқиш юқори эди. Афсуски, кейинги пайт-
ларда унинг фаолияти сусайиб кетди. Ташкилот-
нинг аввалги нуфузини тиклашимиз зарур. 

Шаҳар ва туман ҳокимлари, сектор раҳбарла-
рига, ҳар бир ҳудуд ва соҳа кесимида “Ватанпар-
вар” ташкилоти базасида ёшларни меҳнат бозо-
рида эҳтиёж юқори бўлган касбларга ўқитиш вази-
фаси топширилади.

Азиз фарзандларим!
Ёшлар тарбияси ҳақида гап кетганда, яна бир 

муҳим масалага эътибор қаратишингизни истар-
дим. Мен бу ўринда ёшлар маънавияти билан боғ-
лиқ айрим муаммоларни назарда тутяпман. 

Ўзингиз гувоҳсиз, жаҳоннинг кўплаб минтақа-
ларида ҳамон кескин вазият сақланиб қолмоқда. 
Турли низо ва зиддиятлар авж олмоқда. 

Ҳозир бутун дунёда терроризм, экстремизм 
ва бошқа таҳдидлар Интернет маконига кириб, 
мослашиб олган. Шунинг учун уларга қарши кура-
шиш осон кечмаяпти. 

Афсуски, баъзи ёшларимизда Интернетдан 
тўғри фойдаланиш кўникма ва маданияти етарли 
эмас. Айрим йигит-қизлар Интернетни ахборот, 
билим ва маърифат манбаи деб эмас, балки шун-
чаки кўнгилочар восита деб билишади.

Мана шундай мафкуравий кураш шароитида 
ёшларимиз сезгир ва огоҳ бўлиши, ҳар бир маса-
лада аввало Ватан манфаатини ўйлаб иш тутиши 
зарур.

Илм-маърифат ва касб-ҳунарга интилиш, ои-
лани муқаддас билиш, маънавий поклик, катта-
ларга ҳурмат, кичикларга шафқат, эзгу қадрият-
ларга садоқат каби фазилатлар азалдан халқи-
миз ва миллатимизнинг қонида бўлиб келган. Биз 
мана шундай бебаҳо меросимизни нафақат асра-
шимиз, балки уни янада бойитишимиз, келгуси ав-
лодларга безавол етказишимиз керак.   

Шу ўринда, мен ҳурматли ота-оналар, бобо-
ларимиз ва момоларимизни, жонкуяр устоз ва 
мураб бийларни, муҳтарам зиёлиларимиз, кенг жа-
моатчилигимизни бу масалага бефарқ бўлмасдан, 
ёшлар тарбиясига қаратилган ишларимизни янада 
кучайтиришга даъват этаман. 

Қанчалик қийин бўлмасин, биз ёшлар тарбияси 
бўйича ўзимизга хос ва таъсирчан, бугунги кунга 
ҳамоҳанг усулларни излаб топишимиз керак. Жон-
дан азиз фарзандларимизни бузғунчи ва зарарли 
ғоялар, жиноятчилик, гиёҳвандлик, лоқайдлик, 
маънавий қашшоқлик, истеъмолчилик кайфияти-
дан асрашимиз зарур. Бундай салбий ҳолатларни 
бартараф этишда барчамиз, аввало, сиз, азиз 
ёшлар фаол бўлишингиз керак. 

Халқимизнинг маънавий қудрати ва боқий 
қадриятларини асраб-авайлаш ва бутун дунёга 
тараннум этишга сизлар албатта қодирсиз.

Қадрли ёш дўстларим!
Мамлакатимизда ёшларга оид давлат сиё-

сатини тўлақонли рўёбга чиқариш учун бундан 
кейин ҳам барча ресурс ва имкониятларни кенг 
сафарбар қиламиз. Биз учун бу борада майда 
масаланинг ўзи йўқ. Сизларнинг келажагингиз би-
лан боғлиқ ҳар қандай вазифа – бирламчи аҳа-
миятга эга. 

Ёшлар билан ишлаш Президентдан тортиб 
вазиргача, ҳокимдан тортиб маҳалла раиси-
гача – ҳаммамизнинг энг асосий ишимизга ай-
ланиши зарур. 

Бундан буён барча даражадаги раҳбарлар фао-
лиятига ёшлар билан ишлаш, уларнинг муаммо-
ларини бартараф этиш юзасидан амалга оширган 
ишларига қараб баҳо берилади. 

Фурсатдан фойдаланиб, яна бир бор такрор-
лайман. Ёшлар тарбияси билан, уларнинг муам-
моларини ечиш билан бугун шуғулланмасак, эр-
тага кеч бўлади. Бу, аввало, ёш авлодимизга 
нисбатан хиёнат бўлади. 

Ҳар қайси ҳоким, ҳар бир вазир, ҳар қайси 
маҳалла раиси: “Бугун мен ёшлар учун 
нима иш қилдим? Эртага ёшлар манфаати 
учун яна нималар қилишим керак?” деган 
саволларга жавоб берадиган, шундай эъти-
қод билан яшайдиган вақт келди. Ёш авло-
димиз ҳаётини яхшилаш, уларнинг орзу-ин-
тилишларини рўёбга чиқариш ҳақида бош 
қотирмайдиган, бу масалага бепарво бўлган 
раҳбарларнинг биз билан елкадош ва саф-
дош бўлишга ҳаққи йўқ.

Азиз фарзандларим!
Халқимиз, Ватанимиз сизлардан буюк 

ишлар кутаётганини ҳеч қачон ёдингиздан 
чиқарманг!

Юртнинг юксак ишончи ва умидини тўла 
оқлаш, унга муносиб бўлиш – дунёдаги энг 
улуғ бахтдир.

Шундай шараф, барчангизга насиб этсин!
Фурсатдан фойдаланиб, Янги йилда сизларга 

сиҳат-саломатлик, улкан ютуқ ва зафарлар тилай-
ман.

Ҳамиша соғ-омон бўлинг, азиз болаларим!

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ЎЗБЕКИСТОН ЁШЛАРИ ФОРУМИДА 

СЎЗЛАГАН НУТҚИ

Ушбу мақола Ўзбекистон Республикаси Олий Мажлиси ҳузуридаги нодавлат-нотижорат 
ташкилотларини ва фуқаролик жамиятининг бошқа институтларини қўллаб-қувватлаш Жамоат 
фонди томонидан ажратилган  давлат гранти “Инсон манфаати — тараққиёт пойдевори” 
лойиҳаси асосида чоп этилмоқда. (С/7)

— Айниқса, бой-бадавлат инсон-
лар, раҳбар мутасаддиларнинг шундай 
жойларга келиб туришини айтаман. 

Ўйлантиради, имони бутун инсон-
ларнинг имонини янада мустаҳкамлайди, сал “шо-
шиб” юрганлар бўлса, ҳовурини босиб, пасайтириб 
қўяди. Эй одам фарзанди, тўрт мучанг соғ, оиланг 
тинчлигининг ўзи катта давлат эканлигини англа-
тади, шунинг ўзи. Тушунган одамга бу катта мак-
таб, сабоқ бўлиб хизмат қилади...

Яна бир ажойиб тантана устидан чиқдик. Вило-
ятнинг Сирдарё тумани марказида бизнес акселе-
ратор маж муаси фойдаланишга топширилди. 

Шу йилнинг  24 декабрь куни Сирдарё бизнес 
акселераторининг тантанали очилиш маросими 
бўлиб ўтди. Унда вилоят ва туман сектор раҳбар-
лари, Инновацион ривожланиш вазири Иброҳим 
Абдураҳмонов иштирок этди.

Мазкур бизнес акселераторни ишга тушириш 
йўлида 6 млрд. 50 млн. сўм маблағ сарф қили-
нибди. Муассасанинг асосий вазифаси тадбиркор-
лик субъектларига, айниқса, ёшларга ўз бизнесини 
юритишда яқиндан ёрдам бериш, илғор ахборот, 
инновацион ва педагогик технологиялар ёрдамида 
тадбиркорлик курсларини ташкил этишдир. Мар-
казда бир вақтнинг ўзида 250 нафар тингловчини 
тадбиркорликка ўқитиш мумкин.

Бу ерда ёшлар сартарошлик, ошпазлик, қандо-
латчилик, тикувчилик, компьютер саводхонлиги, 
электро-газ пайвандлаш, иссиқхона хўжалигини 
юритиш, автотех хизмат, теле ва радио устаси 
ҳамда бошқа қатор йўналишларда касб эгалари 
бўлишлари, шунингдек, инглиз, рус, япон ҳамда 
корейс тили курсларида ўқишлари мумкин.

Маълум бўлишича, ушбу курслар йўналишига 
қараб 1 ойдан 6 ойгача давом этади. 

Мажмуа жуда қисқа муддат — етти ойда қу-
риб битказилди. Энг муҳими эса, Вазирлар Маҳка-
масининг ёшларда муҳандислик кўникмаларини 
шакл лантириш ва инновацион фаолиятга бўлган 
қизиқишни уйғотиш, уларни иш билан таъминлаш, 
шунингдек, ҳудуднинг ижтимоий ҳолатини яхши-
лаш мақсадида қабул қилинган тегишли қарори 
асосида ташкил этилган мазкур касб-ҳунар мар-
кази мамлакатимиздаги илк ўқув-амалий маскани 
ҳисобланади. Муассасанинг асосий вазифаси тад-
биркорлик субъектларига ўз бизнесини юритишда 
яқиндан ёрдам бериш, илғор ахборот, инновацион 
ва педагогик технологиялар ёрдамида тадбиркор-
лик курсларини ташкил этишдир. Яъни, “акцелера-
ция” —  бизнесга ёрдам берамиз деганидир. 

— Ана шундай марказларни, насиб бўлса, 
барча вилоятларда ҳам ташкил этиш ниятидамиз, 
дейди Инновацион ривожланиш вазири Иброҳим 
Абдураҳманов.

Мулоқотлар орасида мавзуни секин “Сирдарёга 
хуш келибсиз!” ва катта йўл устида Гулистон 
шаҳрига кираверишдаги соф ўзбекона лутф уфу-
риб турган миллий даъваткор шиорларга бурдик. 
Ва яна Муҳаммад Юсуфнинг “О, ота маконим, жо-
нажон ўлкам!” деган гўзал сатриниям ҳамма кўра-
диган жойга ёздирилгани хайрли иш бўлганини 
қис тириб қўйдик гурунгга. 

Ғофуржон Мирзаев кулимсираб қўйиб ва секин 
изоҳ берди:

— Ҳув, ўша, Сирдарё вилоятига киришдаги “ай 
лавю”сини ўзгартиргач, қарасам, бошқа ёқларгаям 
дуч келган жойга инглизча ёзув қўйиб ташланган 

экан. Энсаси қотади одамнинг. Кимга керак  бу-
нақа зўрма-зўраки ажнабий атамалар, майли, ҳо-
зир замон талаби, халқимиз, ёшларимиз бу тилни 
ўрганяпти, рус, немис, хитой, япон, корейс ва бош-
 қа тилларни ҳам эгаллашга интилиш кучли. Хо-
рижий тилларни ўрганиш керак. Аммо бу дегани 
юртимизнинг ҳамма жойини чет ёзувлар билан 
тўлдириб чиқишимиз керак дегани ҳам эмас-ку! 
Ахир нима учун ўзимизни асл миллий ўзбекча жа-
рангдор ва юракка яқин сўзларимиз турганда қа-
ёқдаги “I love... ” ни ишлатишимиз керак?  Сохта, 
алламбало маъно ташувчи юракнинг кимга кераги 
бор, айтинг-чи!

Вилоят раҳбари қалбимизни ҳаёжонга солиб, 
яна шундай деди: — Масалан, Сирдарёда инглиз-
лар яшамайди, тўғрими, ҳаммаси ўзбеклар ва шу 
Ватанимиз фуқаролари, бошқа қардош миллатлар 
бўлса, уларга қизиғиям йўқ бунақа ажнабий тил-
даги шиорингиз. Бундан кўра ўзбек тилида ёзилган 
бўлса ҳар қандай сайёҳ қизиқиб томоша қилади...

Ҳа, Сирдарёдан бошланган ибратли ташаб-
бус биринчи навбатда Марказий Осиёдаги энг гў-
зал пойтахтлардан бири азим Тошкентда (жаноб 
шаҳар ҳокими Жаҳонгир Ортиқхўжаев), Навоий ви-
лоятида (вилоят ҳокими Қобил Турдиев), қўйинки, 
бошқа қатор вилоят ва шаҳар мутасаддиларига 
ҳам ибрат бўлиб давом этмоғидан умидвормиз.  
Бунинг учун жуда катта ақл ё маблағ талаб қилин-
майди, аксинча, озгина миллий ватанпарварлик 
тушунчасидан хабардорлик етиб ортади деб ўй-
лаймиз. Яна такрорлаймиз, Ватанни сохта, қуруқ, 
бемаъни ёзувлар билан севиб бўлмайди!

Норқобил ЖАЛИЛ, 
Абдирасул ЖУМАҚУЛ.

СИРДАРЁДА ИНГЛИЗМАС, 
ЎЗБЕКЛАР ЯШАЙДИ-КУ!

(Давоми. Бошланиши 1-бетда)
Президент мактаблари, ихтисослашган 

ҳамда ижод мактабларида юзлаб истеъдодли 
ўғил-қизлар замонавий таълим-тарбия олмоқда, 
маҳорат сирларини эгалламоқда.

Бугунги учрашувда давлатимиз раҳбари то-
монидан билдирилган муҳим фикрлар, хусусан, 
иқтидорли талабалар учун Президент гранти 
таъсис этилиши, республикамиздаги хорижий 
олий ўқув юртларининг бакалавриат босқичи 
талабалари учун ҳам Президент ва давлат сти-
пендияларининг жорий қилиниши, икки ва ундан 
ортиқ фарзандини шартнома асосида ўқитаёт-
ган оилаларга имтиёзли таълим кредити бери-
лиши ва бошқа янгиликлар бизни жуда қувонти-
риб юборди. 

Президентимиз ўз нутқида ёшларни қўл-
лаб-қувватлашга қаратилган кўплаб лойиҳалар, 
жумладан, ёшларни иш билан таъминлаш, улар-
нинг тадбиркорлик ва ишбилармонлик қобилия-
тини ривожлантириш бўйича илгари сурган ғоя-
лар айни бизнинг кўнглимиздаги иш бўлди. 

Хусусан, “Ёшлар: 1+1”, “Ҳар бир тадбиркор 
– ёшларга мададкор”, “Ёшлар кичик саноат зо-
налари”, “Лойиҳалар фабрикаси”, “Ёшлар тех-
нопарклари”, “Ёшлар мурожаати” электрон 
платформаси сингари янги-янги ташаббуслар 
ҳаётимизда муҳим аҳамият касб этади.  

Президентимиз томонидан ёшларни уй-жой 
билан таъминлаш, уларни мустақил ҳаётга 
тайёрлаш, оилани мустаҳкамлаш, ажримлар-
нинг олдини олиш каби долзарб масалаларга 
алоҳида эътибор қаратилди.

Айни пайтда, Юртбошимиз беш муҳим 
ташаб бусни изчил амалга ошириш, истеъдодли 
болаларнинг қобилиятини рўёбга чиқариш, ёш 
авлоднинг жисмоний ва маънавий етук бўлиб 
улғайиши, соғлом турмуш тарзини қарор топти-
риш, ҳарбий-ватанпарварлик тарбияси бў йича 
олдимизда турган энг долзарб вазифаларни 
белгилаб берди.

Айниқса, давлатимиз раҳбарининг ёшларга 
қарата айтган қуйидаги сўзлари ҳаммамизни 
чексиз тўлқинлантирди: 

“Илмни қадрланг, илмга интилинг! Бир 
сония вақтингиз ҳам бекор ўтмасин! Ёшлик 
– умрнинг энг бебаҳо даври. Илм ва билим 
– ўтда ёнмайдиган, сувда чўкмайдиган, ҳеч 
ким сиздан тортиб ололмайдиган бойлик 
эканини асло унутманг!”

Тарих ҳақиқати ва катта ҳаёт тажрибаси би-
лан йўғрилган бу сўзлар биз учун бир умрлик 
ҳаёт дастури бўлиб қолади.

Халқимиз, давлатимиз, муҳтарам Прези-
дентимизнинг биз ёшларга юксак эътибори ва 
ишончини оқлаш, бу ғамхўрликка ҳар томон-
лама муносиб бўлиш учун ўз устимизда жиддий 
ишлашимиз, қаттиқ меҳнат қилишимиз лозимли-
гини ҳар биримиз чуқур масъулият билан англаб 
турибмиз.   

Азиз дўстлар, азму шижоатли тенгдошлар!
Бугун она халқимиз, жонажон Ватанимиз, 

азиз Президентимиз онгу тафаккури озод авлод-
дан буюк ишларни кутмоқда. Мамлакатимиз ол-
дида турган юксак мақсадлар йўлида ёшларга 
ҳал қилувчи куч сифатида қаралмоқда. 

Барчамиз зиммамиздаги улкан масъулият ва 
жавобгарликни ҳис қилиб, Ватан манфаатлари 
йўлида янада бирлашиб, том маънодаги тари-
хий вазифани шараф билан адо этайлик! 

Эл-юртимизнинг, Президентимизнинг, ота- 
оналаримиз, устоз-мураббийларимизнинг бизга 
билдираётган юксак умид ва ишончларини ама-
лий ишлар билан – аъло ўқиш, аъло меҳнат, 
аъло хулқу одобимиз билан оқлайлик!

Биз бунга қодирмиз. Чунки, биз – Хоразмий-
лар, Фарғонийлар, Беруний ва Ибн Сино, Улуғ-
бек, Навоий ва Бобурлар, Бухорийлар, Терми-
зийлар авлодимиз. 

Ишонтириб айтамизки, биз ана шундай буюк 
аждодларимизга ҳар жиҳатдан муносиб бўла-
миз.

Ҳозирги нотинч ва мураккаб даврда, глобал-
лашув ва рақобат муҳитида доимо сезгир ва 
огоҳ бўлиб яшашга сиз, азиз дўстларимизни 
даъват этамиз. 

Ҳаётдаги ҳар қандай синов ва қийинчилик-
ларни шижоат ва қатъият билан енгиб ўтиб, она 
Ватанга садоқат билан хизмат қилиш ҳаётий 
мақсад ва маслагимизга айлансин!

Азиз Ватанимизнинг ҳақиқий таянчи ва су-
янчи бўлиб, юртимизда янги Ўзбекистонни, янги 
Ренессансни яратишга муносиб ҳисса қўшай-
лик!

Дунёдаги энг улуғ бахт – эл-юрт ишончига са-
зовор бўлиш барчамизга насиб этсин!

Биз – Ўзбекистон ёшларига кўрсатаётган ота-
ларча ғамхўрлиги учун ҳурматли Президенти-
миз Шавкат Миромонович Мирзиёевга чексиз 
миннатдорлик билдирамиз.

ЎЗБЕКИСТОН ЁШЛАРИ БИРИНЧИ 
ФОРУМИ ИШТИРОКЧИЛАРИНИНГ 

МАМЛАКАТИМИЗ ЁШЛАРИГА 
МУРОЖААТИ

ТАҲЛИЛ

“Жўжа”даги “ж” – 
бошқа, “жандарм”даги 

“ж” – бошқа 
Нима учун кирилл ёзуви асосидаги 

алифбодан лотин ёзуви асосидаги янги 
алифбога ўтяпмиз?

Аввало, тилимиздаги товушларни 
максимал даражада тўғри ифодалаш 
учун!

Шундай экан, келинг, шу йўлни 
маҳкам тутайлик. Яъни, ҳозир – пайти. 
Чунки ҳали лотин ёзуви асосидаги янги 
алифбога тўлиқ ўтганимизча йўқ. Им-
кон борида олдиндан ишни пухта қи-
лайлик. Биратўла алифбомизни мукам-
маллаштириб, кейин ёппасига уни қўл-
лашга ўтайлик.

Арабий ва туркий тиллар учун жа-
рангсиз “ж” товуши хос эмас. Араб ёзуви 
асосидаги форсий алифбога жарангсиз 
“ж” товушини ифодалаш учун махсус 
бир ҳарф (“ژ”) қўшилган. Туркий тилга 
форсийдан ўтган ана шу жарангсиз “ж” 
товуши учун шу ҳарф араб ёзуви асо-
сидаги эски ўзбек ёзуви таркибида ҳам 
қолган. Ҳозирги тожик алифбосида 
ҳам бу икки ҳарф алоҳида-алоҳида 
ифодаланади. Яъни, “жўжа”даги “ж” 
учун – бошқа (“ҷ”) ва “жанда”, “аждар”, 
“аждаҳо”даги жарангсиз “ж” учун бош  қа 
(“ж”) ҳарф олинган.

Биз учун йўл шу йўл бўлиши ке-
рак. Яъни, лотин ёзуви асосидаги янги 
алифбомизни мукаммаллаштириш ни-
ятида бўлсак, “j”ни “жўжа” сўзида ке-
ладиган жарангли “ж” учун қолдириб, 
“жандарм”да келадиган жарангсиз “ж” 
учун янги ҳарф танлашимиз лозим. Бу-
нинг учун қандай ҳарф танланишининг 
катта аҳамияти йўқ. 

Ҳақиқат йўлида орқага қайтиш айб 
эмас. Ўзбекистон Республикасининг 
“Лотин ёзувига асосланган ўзбек алиф-
босини жорий этиш тўғрисида” 1993 
йил 2 сентябрдаги қонунида жарангсиз 

“ж” товуши учун “Ɉɉ” ҳарфи қабул қилин-
ган эди. Икки бир-бирига яқин товуш 
учун шаклан ўхшаш, биргина фарқ (бу 
ерда бели боғлангани) билан ҳарфлар 
қабул қилиш тажрибасини кирилл ёзуви 
асосидаги алифбомизда “х” ва “ҳ” ми-
солида кўрдик. Бу кўп хатоликларга са-
баб бўлди. Ҳозир бу икки товуш учун 
бир-бирига ўхшамайдиган ҳарфлар (“х” 
ва “h”) билан ифодаланаётгани учун ха-
толар, бироз бўлса-да, камайди.

Шуларни ҳисобга олиб, камина бир 
таклиф сифатида, “жандарм”га кетади-
ган жарангсиз “ж” учун, масалан, “Ȥȥ” ҳар-
фини киритиш керак, деган бўлардим. 

Бу масаланинг яна бир нозик ва аҳа-
миятли жиҳати бор. Бундан буён тили-
мизга инглиз ва бошқа Ғарб тилларидан 
кўплаб сўзлар олинаверади. Рус тилида 
жарангли “ж” товуши йўқ. Шунинг учун 
улар бу товушни аниқ ифодаламоқчи 
бўлса, олдига “д” ҳарфини қўшиб, “дж” 
тарзида ёзишга мажбур. Бироқ кўп ғар-
бона сўзлардаги жарангли “ж”  рус ти-
лига жарангсиз “ж” бўлиб ўтаверган. Биз 
русчадан олиб, масалан, жарангли “ж” 
билан бошланадиган “журнал” (“jurnal”)
ни жарангсиз “ж” билан бошланадиган 
“журнал” (“ȥurnal”) деб олганмиз. 

Қувонарли томони шундаки, 1993 
йилнинг 2 сентябрида тасдиқланган 
янги ўзбек алифбосида “жўра”га кета-
диган “ж” учун алоҳида (каттаси учун 
– “J”, кичиги учун – “j”), “жандарм”га ке-
тадиган “ж” учун алоҳида (каттаси учун 
– “Ɉ”, кичиги учун – “ɉ”) ҳарф қабул қили-
ниб, тўғри йўл тутилган эди. 

Ахир, миллий алифбода ҳар бир то-
вуш учун алоҳида ҳарф бўлса, қандай 
яхши.

 “О”ларнинг олам-олам 
“можаро”си

Ҳозирги ўзбек адабий тилида амалда 
уч хил “о” бор.

Биринчиси – туркий “о”. “Она”, 

“ота”, “бобо”, “опа”, “бола”, “олма”, 
“овул”, “оз”, “қон”, “қош” каби сўзларда 
айнан шундай “о” иштирок этади. У та-
лаффузда қисқароқ бўлади. Шеваларда 
осонгина бошқа қисқа унлига айлана-
веради – “эна”, “бува”, “апа”, “алма”, 
“бала”, “авул”, “ав”, “аз” (“азгина”) бўлиб 
қолаверади ҳам. 

Шунинг учун тилимиз табиатини 
ич-ичдан билган, яъни зукко шоирлар, 
ҳатто, “она” сўзини “мардона” сўзига 
қофия қилмайди. Чунки “она” сўзидаги 
“о”га урғу тушмайди, асли форс-то-
жик тилидан олинган “мардона” сўзи-
даги “-она” қўшимчасининг “о” товушига 
урғу тушади. Қайси бир нўноқроқ шоир 
“она”ни “мардона”га қофия қилса, шеъ-
рхон – туркий “она” сўзини “о(-о-)на” 
тарзида, яъни “о”га сунъий равишда 
урғу бериб, чўзиб ўқишга мажбур.

Иккинчиси – арабий-форсий сўз-
лардаги “о”. “Одам”, “оила”, “олим”, 
“боғ”, “ор”, “осмон”, “деҳқон”, “гулзор”, 
“доно” каби сўзлардаги “о”лар туркий 
сўзлардаги “о”га нисбатан очиқроқ, чў-
зиқроқ, каттароқ тарзда талаффуз қи-
линади.

Учинчиси – русча ва рус тили 
орқали кириб келган сўзлардаги “о”. 
“Объектив”, “ток” (“электр токи” 
маъносида), “донор”, “домино”, “кон-
траст”, “коррозия”, “округ”, “октава”, 
“орган”, “оториноларингология”, “офи-
цер”, “официант” сўзларидаги “о” шун-
дай товуш ҳисобланади. Аслида, бу “о” 
туркий ва арабий-форсий “о”ларга то-
вуш сифатида кўп яқин келмайди.

Рус тилининг қоидасига кўра,  урғу 
тушмаган “о”лар талаффузда амалда 
“а” ёки “и”га айланиб кетади. Урғу туш-
ган “о”лар эса биздаги  “о” билан “ў”нинг 
ўртасидаги алоҳида бир товуш билан 
айтилиши лозим.  

Ўзбек тилида эса аксарият  ҳарфлар 
ўз ўрнида тўғри талаффуз қилиниши 
қоидасига амал қилинади. Бошланғич 
синф ўқувчилари рус тилидан ва рус 
тили орқали кириб келган бу сўзлар-
нинг барини “о” билан ўқийди: “абъек-
тив” дейиш ўрнига “объектив” дейди, 
“тўк” дейиш ўрнига худди узумнинг 
токини айтаётгандек, “ток” дейди. Бу 

сўзларни тўғри талаффуз қилишга ўт-
гунига қадар анча йиллар кечади. Қо-
идага: “Ўзбек тилида ҳарфлар қандай 
ёзилган бўлса, шундай талаффуз қи-
линади”,  деган қатъиятни киритганмиз. 
Русчадан кирган сўзларга келганда эса 
бу қоидани ўзимиз бузамиз. 

Ахир, тил ўзимизники бўлса, нима 
учун ўз эркимиздан ўзимиз фойдалан-
маслигимиз керак? Оқибатда икки хил-
лик келиб чиқади. Бу эса она тилини ўр-
ганишни жуда мураккаб лаштиради. Тил 
ўрганиш мураккаблашдими, боланинг 
ақлий фаолияти сустлашади. Бошқача 
айтганда, бошланғич синф ўқувчиси, 
аслида, жуда соддалаштирилиши мум-
кин бўлган нуқталарда қийналиб, кера-
гидан ортиқ вақт ва ақлий куч сарфлаб 
қўяди. Бундан миллат ютқазади.

Муаммони ечиш учун икки йўл ту-
тиш керак. Биринчиси, рус тилидан ва 
рус тили орқали кириб келган сўзлар-
даги “о”  товушини ифодалашда уни та-
лаффузга мослаш усуслини қўллаш за-
рур. Масалан, “ток”, “фон”, “станок”, 
“округ”, “образ” каби сўзларда келган 
“о”ларни бемалол ўзимизнинг “ў” билан 
ифодалайверса, бўлади. “Трактор”, 
“селектор” каби сўзлардаги “о”ни биз 
амалда “и” билан талаффуз қиламиз. 
Шунинг учун бу сўзларни “трактир”, 
“селектир” тарзида ифодаласак, ўзбек 
тилидаги қандай ёзилган бўлса, шундай 
ўқиш қатъиятига амал қилган бўламиз. 
Болаларимиз ҳам қийналмайди, катта-
ларимиз ҳам. “Объектив”, “отряд”, “ок-
тава”, “офицер” каби сўзлардаги кел-
ган “о”ларни, урғу тушмагани учун, рус-
ларнинг ўзи ҳам “а” тарзида талаффуз 
қилади. Биз уларни ўзбек тилида бе-
малол “абъектив”, “атряд”, “актава”, 
“афицер” деб ёзишимиз лозим. Деярли 
ҳамма шундай қилади. Узоққа бормай-
лик, мана, қозоқ қардошларимиз, ма-
салан, асли арабча бўлган “ахборот” 
сўзини ўз тилларига мослаб, бемалол 
“ақпарат” деб ёзишаверади. Ёки улар 
русча “область” сўзини қозоқчасига 
ёзувда ҳам, оғзакида ҳам “облыс” деб 
ишлатишаверади.

Руслар “Одил”ни “Адил”, “Қўчқор”ни 
“Кучкар”, “чойхона”ни “чайхана”, 
“Жўра”ни “Джура”, “Холтой”ни “Хал-
тай”, “Аҳмадов”ни “Ахмедов” тарзида 
ёзиб келяпти, ҳеч нарса деяётганимиз 
йўқ-ку.  Улар бизда бор-у, ўзларида йўқ 
товушларни ўзларида бори билан ифо-
далаб кетаверади. Шундай экан, биз 
нега айнан рус тилида қандай бўлса, 
шундай ёзишимиз керак? Биргина “ы” 
ва “щ” ҳарфларини “и” ва “шч” деб ифо-
далашимизни айтмасак, русча ҳар қан-

дай сўзни айнан ёзиб келамиз. 
Бу борада шу қадар муккасидан кет-

ганмизки, асти қўяверасиз.
Рус алифбосида “ё” ҳарфи мавжуд. 

Лекин рус тилининг имло қоидаларига 
биноан,  “ё” ўрнига “е” ёзиб кетавериш 
мумкин. Лекин у ўрнига қараб “ё” ўқила-
веради. Ҳатто, 1983 йили чоп этилган 
икки жилдли “Русча-ўзбекча луғат”да 
“е” ва “ё” ҳарфлари билан бошланади-
ган сўзлар бир гуруҳда берилган. Бизда 
бундай қоида йўқ: ҳамма жойда “е”ни – 
“е”, “ё”ни – “ё” деб ёзишга мажбурмиз. 
Шунга қарамасдан, собиқ иттифоқнинг 
биринчи раҳбари бўлган икки шахснинг 
фамилиясини йиллар мобайнида ўзбек 
алифбоси ва тилимизнинг  имло қои-
даларига тамоман зид равишда хато 
ёзиб келганмиз: “Хрушчев” ёзганмиз, 
“Хрушчёв” деб ўқиганмиз, “Горбачев” 
деб ёзганмиз, “Горбачёв” деб ўқиган-
миз.   

Кўр-кўроналик, бир миллатга қуллуқ 
қилиш бундан ортиқ бўлмаса керак!

Алифбомизда “ғ” (“g‘”), 
“ў” (“о‘”)  “ш” (“sh”) 

“дахмаза”лари
Вақт – пул. Вақт – умр. Вақт – та-

раққиёт.
Тараққиётга эришган борки, вақт-

дан ютган.
Биз-чи?
Лотин ёзуви асосидаги янги ўзбек 

алифбосида “g‘” ҳамда “о‘”  ҳарфла-
рини ёзиш учун клавиатурада аввал 
“g” ёки  “о”  ҳарфлари тугмачаларини 
босамиз. Кейин “қўйиш” (“вставка”) 
орқали “символ” дастурига кириб, “‘” 
белгисини “Alt” биланми, “Ctrl” би-
ланми икки тугмача орқали ёзилади-
ган қилиб, бирор жойга ўрнатиб ола-
миз. Компьютеримиз буни хотирасида 
узоқ сақласа-ку, хўп-хўп. Бўлмаса, 
шу икки ҳарфни ёзиш маҳали ҳар гал 
шунча ишни яна қайтадан бажаришга 

мажбурмиз. Битта катта “G‘”ни ёки 
“О‘”ни ёзиш учун камида олтита тугма-
чани босишга тўғри келади.

Эҳ-ҳе, эссиз шунча вақт, шунча 
меҳнат! 

Шу бизга зарурми? 
Бошқа осонроқ йўлини топиш ком-

пьютерлар асрида шунчалар қий-
инми?!

Фикри ожизимча, биттаю битта йўл 
бор: орқага қайтиш, яъни 1993 йили 
дастлаб қабул қилинган лотин ёзуви 
асосидаги янги ўзбек алифбоси ва-
риантини бошқатдан қабул қилиш ке-
рак. Унга кўра, “ғ” учун “g” устига белги 
қўйилади (каттаси – “Ğ”, кичиги – “ğ”), 
“ў”  учун “о”нинг устига белги қўйилади 
(каттаси – “Õ”, кичиги – “õ”), вассалом. 

Тажриба шуни кўрсатдики, кўпчи-
лик тутуқ (“’”) белгисини “g‘” ҳамда “о‘” 
ҳарфларини ёзишда ишлатиладиган 
“‘” белгиси билан адаштириб ифода-
лайдиган бўлди. Ҳолбуки, тутуқ бел-
гисида юқорида “9” рақамига ўхшаб 
кетадиган, “g‘” ҳамда “о‘” ҳарфларини 
ёзишда эса юқорида “6” рақамига ўх-
шаб кетадиган белги қўллаш керак. 
Ҳатто, айримларимиз бу иккаласи 
учун имло қоидаларида умуман бўл-
маган “′” белгисини  қўллайверадиган  
бўлиб кетдик. 

Бир товуш учун икки ҳарф ишла-
тишимиз “sh” мисолида кутилмаган 
яна бир муаммони келтириб чиқарди. 
“Исҳоқ” исмини, тиббиётга оид “исҳақ”, 
зоологияга доир “исҳоққуш” сўзларини 
битишда сунъий равишда “s” билан 
“h” ҳарфлари орасига тутуқ белгиси 
(“’”) қўйишга мажбур бўлдик.

Бу эса “ш” товушини ҳам икки ҳарф 
(“sh”) билан ифодалаш тажрибасидан 
воз кечиб, ўрнига  “š” ҳарфини қабул 
қилиш кераклигини тақозо этади.

Султонмурод ОЛИМ,
филология фанлари номзоди, 

Ўзбекистон Республикаси халқ 
таълими аълочиси.

Йўлимиз аниқ, ортга қайтиб бўлмайди
Газетамизнинг шу йил 19 декабрдаги 48-сонида филология фанлари номзоди, адабиётшунос Султонму-

род Олимнинг “Бизга мукаммал алифбо керак” сарлавҳали мақоласи эълон қилинган эди.
Унда лотин ёзувининг қатор афзалликлари билан бир қаторда, унинг асосида янги алифбога ўтиш нақа-

дар ҳаётий зарурият эканлиги хусусида сўз борган эди. Шу билан бир қаторда янги алифбомизда баъзи бир 
камчиликлар борлиги, уни мукаммал қабул қилишимиз жоизлиги юзасидан айрим аниқ таклиф-мулоҳазалар 
ўртага ташланганди.

Муаллифнинг қуйида берилаётган иккинчи мақоласи ҳам янги лотин алифбосидаги баъзи бир муаммолар 
ҳақида. 

ҒОФУРЖОН МИРЗАЕВ:

Дўстнинг ёши бўлмайди. Кимни сен ҳурмату меҳринг 

офтоби билан сийлаган бўлсанг, у сенинг дўстинг. Сенга 
ўзини яқин тутган, суҳбатингга интилган кимсанинг 
мақоми дўстлик рутбаси билан улуғдир.

Журналистлик раҳматли дўстимиз Насриддин 
Муҳаммадиевга (матбуотдаги адабий тахаллуси — 
Носир  Муҳаммад) ота касб эди. Отаси Мисриддин 
ака Муҳаммадиев ўттиз беш йил мобайнида туман  
газетасининг муҳаррири вазифасида ишлаганди. 

Ўзимни дўстлар борасида омадли деб ҳисоблайман. Ле-
кин афсуски, кўп дўстларни йўқотдим. Шу йилларда ёши 
етиб, охиратга сафар қилганлари бор. Оллоҳга шукрона-
лар бўлсинким, ҳануз дўстлар даврасига интиламан, улар 
менга интиқ. Вақти билан сўраб-суриштириб туришади. Ас-
лида ушбу битикларнинг ёзилишига ҳам шу дўстларнинг 
сўроқлаб келиши сабаб бўлди. Ўтган жума куни яхши шоир, 
матбуотда ўз ўрнига эга тажрибали журналист Жаҳонгир 
Шарофбоев телефон қилиб қолди:

— Устоз, шогирдларингизни йиғмоқчимиз, вақтингиз 
бўлса...

Бу дунёда пенсионердан бекорчи одамнинг ўзи йўқ. Қан-
часи кампирининг қош-қовоғига чидолмай у “ёққа” кетво-
ришди. Биз эса юрибмиз... Эҳтимол китоб, газит-журнал, 
интернет титиб ва яна яхши дўстларнинг ҳимоясида юрга-
нимиз учун турли тадбирларда иштирок этишни бинойидай 
уддаламоқдамиз.

Аввалига: Жаҳонгир ўзига ҳамроҳ қилиб “Постда”даги 
погонли дўстларини бошлаб келган бўлса-я, деган ўй ўтди. 
Аммо турли нашрларда ишлайдиган журналист биродар-
ларни кўриб, дилим яйради. Чунки суҳбат қизғин бўлади. 

Адабиёт ҳақидаги баҳслар ҳам қизиқ, ким қандай ки-
тоб ўқиган бўлса энг яхши китоб ўша китоб, тўлиб-тошиб 
шарҳлаб кетади. Айниқса, ўзлари ишлаётган даврий нашр-
нинг янги, тандирдан узилган сонидан олиб келишлари 
менга яхши, суҳбат охирида уйга олиб кетаман.

Аввалига суҳбатимиз ҳар гал бирга ишлашган қайноқ 
дамларни эслашдан бошланади. Рўпарамда ўтирган қо-
рачадан келган, ўртабўй инсон Акмал Тошев Қашқадарё-
нинг Деҳқон ободидан. Уни ишга ўша даврда факультет де-
кани бўлиб ишлаган профессор Насимхон Раҳмон тавсия 
этган (талабаликда назарга тушган). Акмал тиришқоқ, топ-
шириққа ижодий ёндошадиган изланувчан журналист си-
фатида тезда танилди. Бакалаврликни ҳимоя қилгандан 
сўнг магистратурага имтиҳон топширди ва давлат грантини 
қўлга киритди. Қоида бўйича магистрантни ишдан бўшатиш 
керак эди. Лекин қайси муҳаррир иқтидорли ходимни қўл-
дан чиқаргиси келади? 

Насимхон ака билан келишиб, унинг ишлашига ва ўқи-
шига шароит яратиб бердик. У магистратурани муваф-
фақиятли тугатди ва бўлим бошлиғи вазифасига кўтарилди. 
Мана ҳозир ўз овозига эга журналист сифатида яхши мақо-
лалар ёзмоқда. Шоирлиги ҳам бор.

Унинг ёнида ўтирган чироқчилик экани шундай юз-кўзи-
дан билиниб турган дўстим Нарзулла Маҳамов бўлади. 

Илк тўплами — “Хаёлимда асраганим” китоби билан 
умид  ли ҳикоянавис сифатида тилга тушган Салим Абдураҳ-
моновнинг иқтидори газетанинг адоқсиз юмушларида тез 
чархланди. Турган ерингда, юрган йўлингда ўргимчак тўри-
дек онгу шуурингни чулғаб олган ахборот тўрларини узиб, 
қадрдон тоғлар бағрида бор ҳолича яшаётган содда-дўлвор 
ҳамқишлоқларинг ҳаётига ўз одами каби кириб бориш осон 
эмас. Салимбой буни уддалади. Ёзганлари Ўзбекистон Рес-
публикаси санъат арбоби, адабиётшунос олим Иброҳим 
Ғафуров ва иқтидорли танқидчи Баҳодир Каримнинг наза-
рига тушди: улар ёш ёзувчининг илк китобига кириш сўзи 
ва сўнгсўз ёзишиб, ундаги ҳикояларни ўқувчилар учун яхши 
таҳлил қилиб беришди.  

Ўзбекнинг катта шоирларидан бири, раҳматли Азим Суюн 
дўстимизнинг ижодини кузатиб, маслаҳатлар бериб турар 
эди. Устозларнинг оқ йўли ҳаётнинг синовларга тўла чақир-
тиканакли сўқмоғида қўлловчи ва йўлловчи нафас бўлади. 
Иброҳим Ғафуровнинг “Шояд XXI аср ўзбек адабиёти унинг 
қиёфаси ва саъй-ҳаракатларида ёмби бир ҳи коянависни 
топгай”, деган йўлочар ниятларидаги юксакликка кўтари-
лиш учун катта ижодий жасорат талаб этилишини  Салим 
Абдураҳмон яхши тушунади. 

Мавриди келиб қолгани учун бу инсонларни бирлашти-
риб турадиган битта хусусиятни айтсам. Улар шоир бўла-
ман, ёзувчилик қиламан деб Ўзбекистоннинг турли кентла-
ридан пойтахт даги ижодкорларни тайёрлайдиган Ўзбекис-
тон Миллий университетининг журналистика ва филология 
факультетларига ўқишга киришган, ижара уйларида яшаш-
нинг барча машаққатларини бошидан кечиришган,  ОАВда 
ишлаб, ижодини кундалик нашрларда чоп этилаётган мақо-
ла-ю очеркларга омухта қилиб яшашади. Ёки яшаш учун ку-
рашади. Шунинг учун уларнинг битикларида дард бор, ҳа-
рорат бор.

Айни пайтда ёш журналист дўстларнинг бизнинг авлод 
журналистларидан фарқланадиган яна битта жиҳат ҳам 
бор. Бизлар Ўзбекистон мустақиллиги узоғи билан ўн-йи-
гирма йилда мева беради, деб жуда ишонганмиз. Бу авлод 
эса биз яшаётган мустақилликни гўёки улкан бинонинг хо-
возаси деб тушунади. Унинг ичини ва оралиқларини тўлди-
риш учун яна неча ўн йиллар меҳнат қилиш, курашиш, ке-
рак бўлса жонфидо бўлиш кераклигини яхши ҳис этишади. 
Уларнинг машваратдаги завқли суҳбатлари ва баҳсларини 
тинглаб шундай хулосага келаман.

Абдухолиқ АБДУРАЗЗОҚОВ,
Ўзбекистон Республикасида хизмат кўрсатган журналист.

Оиладаги ижодий муҳит  Насрид-
диннинг касб танлашида муҳим омил 
бўлди. Мактабни битиргач, Тошкент дав-
лат университетининг  филология фа-
культетига ҳужжат  топширди. Универси-
тетни тамомлагач, пойтахтдаги газета ва 
журналларда ўттиз йилдан зиёд хизмат 
қилди. Биргина “Тошкент оқшоми” газе-
тасида машҳур ёзувчимиз Ўткир Ҳоши-
мов билан  бир хонада ўтириб ўн йил 
ишлади. Газета бош муҳаррири  Саъ-
дулла  Кароматовдан ҳам кўп нарса ўр-
ганди. Ўша давр  да “Тошкент оқшоми” 
газетасининг юртимизнинг адабий-ма-
даний ҳаётидаги мавқеи, нуфузи анча 
баланд эди. Нас риддин  аксарият ижод-
корлар каби илк машқларини шеър 
ёзишдан бошлаган бўлса-да, матбуот-
нинг қора, заҳматли юмушларини ба-
жонидил зиммасига олди. Матбуотда 
қалами қайралиб, етук ижодкор бўлиб 
етишди. 

Ўтган йиллар мобайнида “Эсте-
тик идеал ва адабиёт”, “Оз-оз ўрганиб, 
доно бўлур” (Ш.Зуннун билан ҳаммуал-
лифликда), “Салом, келажак”, “Баҳор 
таронаси”, “Ҳикматлар”, “Ўзбекис-
тон жаҳон ҳамжамияти сафида”,  “На-
саф ва  Кеш алломалари”, “Тафаккур 
учқунлари”, “Сумалакдан тош топдим”, 
“Анқони маҳрам қилдингиз” каби ўндан 
зиёд китоблари чоп этилди. Китоблар-
нинг номи ва мундарижасидан ҳам кўри-
ниб турибдики, Насриддиннинг истеъ-
доди серқирра, билим ва қизиқиш дои-
раси кенг ва  ғоятда ранг-баранг эди. 
Ҳам назм ва насрда, мутаржимликда, 
тарихий мавзуларда  илҳом ва иштиёқ 
билан қалам тебратарди. Ғарб ва Шарқ 
маданий, маънавий меросини пухта ўз-
лаштирганди. 

Насриддиннинг мумтоз адабиётга 
бўлган қизиқиши ва  қобилиятини пай-
қаган, имкониятларини тўғри баҳола-
ган раҳматли аллома  Эргаш Рустамов  
(Аллоҳ раҳматига олган бўлсин) дўсти-
мизни илмий иш билан шуғулланишга 
астойдил даъват қиларди. Хизматда ҳа-
миша қаттиқ банд бўлган дўстимиз гарчи 
диссертация ёзишга вақт тополмаган 
бўлса-да, мумтоз адабиёт,  хусусан, На-
воий ижоди ҳақидаги қизиқарли  мақола 
ва китоблари билан устознинг руҳини 
шод этгандай бўлди.

Насриддин форс, турк,  рус тилла-

рини анча мукаммал эгаллаган, немис 
ва инглиз тилини ҳам яхши биларди. У 
эринмай Тошкент давлат университети-
нинг шарқшунослик факультети қоши-
даги икки йиллик форс тили курсини би-
тириб, Эронда форс тили бўйича таржи-
мон бўлиб ҳам ишлади. Тил билгичлиги 
жаҳонга чиқишида, жаҳонга чиққанлиги 
эса тилларни  яхши ўзлаштиришида қўл 
келди. 

Насриддинни жаҳонгашта ижод-
кор эди, десак тўғри бўлар эди. Уч йил 
Эронда таржимон бўлиб ишлаган, Ўз-
бекистоннинг Туркиядаги элчихонасида 
эса икки йил мобайнида биринчи котиб 
вазифасида хизмат қилганди. Хориж 
таассуротлари асосида мақолалар, ки-
тоблар чоп этганди.

Насриддиннинг яна бир ибратли 
жиҳатига ҳам ҳавас қилардим, ҳам ҳай-
ратланардим. Одамлар бир кунда саккиз 
соат ишласа, у  йигирма тўрт соат ишла-
ётгандек туюларди, аслида ҳам хизмати 
шунақа эди. Яна шу алфозда ижод учун 
вақт топганига қойил қолардим. Барча 
ёзган асарлари масъул хизмат вазифа-
ларида қаттиқ  банд бўлиб турганида, 
гоҳо дам олишни чеклаш ҳисобига яра-
тилган. Тиришқоқлиги, меҳнаткашлиги, 
куйди-пишдилиги, жонсараклиги қо-
нида бор эди. Ҳаётда нимагаки эришган 
бўлса, ҳаммасига ўзининг меҳнати би-
лан эришганди.

Муқаддас Қуръони Каримда “Феъ-
лингиз – тақдирингиз”, деган пурҳикмат 
калом бор. Халқимиз ҳам “Нима топсанг, 
феълингдан топасан”, деб бежиз айт-
майди. Назаримда, Насриддин ҳам ҳа-
ётда нимагаки эришган бўлса, аввало, 
феъл-атворининг некбинлиги, муттасил 
комилликка интилгани туфайли эриш-
ган.

Эсимда, бундан анча йиллар муқад-
дам Туркиядан самолётда юртга қайта-
ётиб, у ерда ишлайдиган ҳамюртлар би-
лан ҳамроҳ бўлиб қолдик. Орасида Ўз-
бекистоннинг Туркиядаги элчихонасида 
ишлайдигани ҳам бор экан. Гурунг ас-
носида элчихонада ишлаган Насрид-
дин Муҳаммадиевни танийсизларми, 
деб сўрадим. Шунда бирдан жонланиб, 
оғзиларидан бол томиб, бир-бирига гал 
бермай, дўстимизни алқашга тушдилар. 
Мени янада ҳайратлантиргани уларнинг 
эътирофлари жуда ҳам самимий эди...

Муборак ҳадисларда айтилади: “Ким-
нинг хулқи гўзал бўлса, унга жаннатнинг  
энг тўридан қаср бино қилинади”.

Дарҳақиқат, хулқи  гўзал, феъл-
атвори  қувноқ, самимий, хушчақчақ 
одам ҳамиша, ҳамма ерда  ардоқла-
нади. Ҳаётда ҳам иши ўз-ўзидан юри-
шиб кетаверади.    Насриддин ҳеч қачон 
таниш-билишларини орага қўйиб, ўзига 
иш қидирмаган, балки ишнинг ўзи уни 
қидириб топган. Ҳамиша дўстларининг, 
ҳамкасбларининг ардоғида яшади. Уни 
бир кун кўрмаса соғиниб қоладиган дўст-
лари, жўралари кўп эди. 

Айниқса, устоз Эркин Воҳидовнинг 
унга меҳри, ихлоси  (улар “Ёшлик” 
журнали гуриллаган замонда бирга 
ишлашганди) жуда баланд бўлган. 
Нас риддин шундай ардоққа лойиқ 
инсон эди-да. Эркин ака ҳаётининг 
охирги  йиллари педагогика универси-
тети ёнидаги ижодхонасидан телефон  
қилиб, Нас риддин иккимизни ҳузурига 
чорлаб турар, шахмат баҳонасида ях-
шигина гурунглашар, шундай улуғ ин-
сон билан замондош, ҳамнафас эка-
нимиздан биз ҳам чексиз ғурурланар 
эдик. Гоҳо Нас риддинни соғиниб уйи-
 га телефон қилсам кўпинча: “Дадамиз 
ҳали ишдан қайтмадилар ёки дадамиз 
меҳмондорчиликда!” — деган жавоб 
бўларди. Кўришганимизда ўзига: “Уйга 
ҳам келиб турибсизми?”, дея ҳазилла-
шиб қўярдим.

Насриддин билан университетни  кет-
ма-кет битирганмиз. Тақдир тақозоси би-
лан битта  “дом”да яшадик, Чорвоқдаги 
дала ҳовлимиз ҳам бир жойда эди. Дўс-
тимиз қишлоқда ўсган эмасми, ерга 
ниҳоятда меҳр қўйган, бола-чақаси би-
лан  дала ҳовлисида астойдил тер тўкиб 
меҳнат қиларди. Натижа ҳам  заҳматга 

яраша бўларди. Баҳор ноқулай келиб, 
кўпчиликнинг меваларини совуқ уриб 
кетганда ҳам Насриддинларнинг дарахт 
шохларига чирмашиб кетган узу ми мўл-
кўл ҳосил берарди. Шотутлари, хурмо-
лари шиғил-шиғил мева тугарди. Аллоҳ 
яхши инсонларни ўз неъматлари билан 
шунақа сийласа керак-да.

Дунёга машҳур  ёзувчилардан бири 
ўғлининг фотосурати орқасига: “Ме-
нинг энг яхши асарим!”, — деб ёзиб қўй-
ган экан. Мураккаб ҳаётда гоҳо ижодни 
рўкач қилиб, оилага бепарво қараши 
оқибатида  боши кулфатдан чиқмайди-
ган кимсалар ҳам учрайди. Шу ўринда 
Лев Толстойнинг: “Оилада бахтли бўлган 
инсонгина ҳаётда бахтли бўлади”, деган  
ҳикматли гапи эсга тушади. Насриддин 
ниҳоятда оилапарвар, оилада  чинакам 
бахтли инсон эди. Ўзига муносиб, ҳа-
ётнинг хуш-нохуш кунларида, хорижда 
кечган узоқ мусофирчилик йилларида 
елкадош-ҳамнафас бўлган фариштали 
умр йўлдоши  Машруфахон билан бир 
қиз, тўрт ўғилни тарбиялаб, вояга етказ-
дилар. Имон-эътиқодли, солиҳ фарзанд-
лари ҳаётдан ўзларининг муносиб ўрин-
ларини топишди. Ота-оналари уларнинг 
орзу-ҳавасини кўриш бахтига муяссар 
бўлдилар.

Насриддин ҳаётдан завқ олиб яшашни 
билар, дўстларини ҳам шундай бахтга  
чорлар эди. Ашаддий шахмат ишқибози, 
ижодкорлар ўртасида ўтказилган  Чор-
воқ мусобақасининг икки карра ғолиби, 
устоз Эркин Воҳидов: “Мен учун одам-
лар икки тоифага бўлинади – шахматни 
биладиганлар ва билмайдиганлар”,  де-
ган эди. Биз Насриддин билан биринчи 
тоифага мансуб — шахмат “жинни”си, 
яъни ҳаётда  катта дўст, шахматда эса 
муносиб рақиблар эдик.

Насриддин шахмат билан боғлиқ тад-
бирларда, айниқса, ижодкорлар ўртаси-
даги мусобақаларда ҳамиша фаол эди. 
Шахмат баҳонасида — Иброҳим Ғафу-
ров, Сайди Умиров, Бахтиёр Назаров 
каби  устозлар, Хуршид Дўстмуҳаммад, 
Сувон Мели, Ҳабиб Темиров, Носиржон 
Тошматов, Мирпўлат Мирзо, Зуҳриддин 
Исомиддинов, Шоҳрух Акбаров, Саид-
жон Сиддиқов, Ёқубжон Хўжамбердиев 
каби дўстлар билан дийдор кўришиб, 
мириқиб гурунглашар эдик. 

Насриддиннинг ғайрати, ташаббуси 
билан Ғафур Ғулом номидаги нашри-
ётда “Шахмат мўъжизаси”  деган қи-
зиқарли китоб чоп этилган, “Навоий  ва 
шахмат” номли салмоқли мақоласи ҳам 
тилга тушган эди. Ҳа, тиниб-тинчимас 
дўстимиз қадимий ўйин бўлган шах-
матни оммалаштириш ва тарғиб этишда 
ҳам катта хизмат қилган.  

Насриддин билан охирги кўришиши-
миз ҳам шахмат ўйини пайтида бўлган 
эди. Ўшанда Ёзувчилар уюшмасининг 
Дўрмондаги ижод уйида  адиблар ўрта-
сида шахмат мусобақаси ўтказилаётган, 
ўйин ташкилотчиси сифатида ёнимиз-
даги Қибрай санаторийсида даволана-
ётган Насриддинга бир кун аввал хабар 
берган эдим. Уста шахматчи бўлган дўс-
тим бу гал ҳайрон қолдириб: “Ўйинда  
қатнашишга қатъий  ваъда беролмайман, 
аҳволимга  қарайман”, дея мужмалроқ  
жавоб қилди. Эртаси  ўйинимиз роса қи-
зиган пайтда дўстимиз одатдагидек ку-
лимсираб ёнимизга келди ва узрини ай-
тди: “Дўстларим! Афсуски, мен ўйнай ол-
мас эканман. Тобим  йўқроқ...” Ана шу 
қисқа мулоқот бизнинг охирги кўришиши-
миз экан...

“Яхшиликни чеҳраси очиқ инсонлар-
дан  изланг”, деган ҳикматли гап бор. 

Насриддиннинг ҳамиша чеҳраси очиқ 
эди. Мен ҳаётимда бунақа  феъли яхши 
одамни бошқа учратмаганман. У ҳамиша 
қувноқ, ҳамиша самимий, кайфияти ҳам  
ҳамиша  кўтаринки, аъло даражада 
бўлар  эди. Донишмандларнинг таъкид-
лашича, кайфиятнинг ҳамиша яхши бў-
лиши доноликнинг биринчи шартидир. 
Ўн нафар шоир, ёзувчилардан иборат 
бўлган гап-гаштагимизда  Насриддин 
давранинг  гули эди. Тилга олинган ҳар 
бир масалага унинг ўз нуқтаи назари, ўз  
қарашлари бўлар, шу боис гурунги дил-
тортар эди.

Насриддин Муҳаммадиев узоқ  йил-
лар Ўзбекистон байналмилал маданият 
марказига раҳбарлик  қилди. Дўстлик ва 
қардошлик ришталарини мустаҳкамлай-
диган турли  фестиваллар, тадбирлар 
ўтказилишида бош-қош бўлди. 

Насриддиннинг ўзим кузатган яна бир 
эътиқоди туркий халқлар бирлиги ғояси 
билан боғлиқ эди. У бир умр ана ўша 
ғоя нинг тарғиботи билан шуғулланди. 
Туркистон  қайғуси унинг эътиқодидан 
мус таҳкам ўрин олганди. 

Байналмилал маданият марказидаги 
заҳматли хизматлари ҳукуматимиз то-
монидан муносиб тақдирланиб, дўсти-
мизга “Ўзбекистонда хизмат  кўрсатган 
маданият ходими” унвони берилган эди. 
Кейинроқ  у “Меҳнат шуҳрати” орденига  
ҳам лойиқ  кўрилганди.

Ғафур Ғулом номидаги нашриёт-мат-
баа ижодий уйи Носир Муҳаммаднинг 
“Ҳут шамоллари” деган салмоқли  “Сай-
ланма”сини  нашр этди. Унга ижодкор-
нинг турли йилларда ёзган шеърлари 
билан бир қаторда форс, турк, немис, 
рус тилларидан қилган таржималари 
ҳам киритилган. Қимматли манбалар 
асосида ёзилган “Турон тарихи” китоби 
ҳам мухлис ва мутасаддиларда илиқ та-
ассурот  қолдирди. Шунингдек, унинг юр-
тимизда матбаачилик ва кутубхоначи-
лик тарихига бағишланган китоби  ноёб 
китоб лар  қаторидан ўрин олди.

Ўзининг табаррук етмиш ёшини   қир-
чиллама йигитдек тетик, кўтаринки кай-
фиятда кутиб олган дўстимизнинг ҳали 
ижодий режалари бисёр эди. Афсуски...

Ажойиб инсон ва етук ижодкор Нас-
риддин Муҳаммадиевнинг бир неча йил 
олдин ҳаётдан бевақт  кўз юмиши уни  
яқиндан билган ёру биродарлари, қа-
риндошлари  учун оғир мусибат бўлди. 
Ягона таскин-тасалли шуки, у аввало, 
ўзидан яхши ном, яхши хотира ва бой 
адабий  мерос  қолдирди. Албатта, унинг 
умри отасининг чироғини ёқиб ўтирган  
солиҳ фарзандларда, набира, эварала-
рида, қатор китобларида давом этмоқда.  

Шодмон ОТАБЕК,
Ўзбекистон Ёзувчилар уюшмаси аъзоси. 

  Ирмоқлар   Ирмоқлар 
 қўшилиб  қўшилиб 

ДАРЁ БЎЛА ДИДАРЁ БЎЛА ДИ

ЎЗИ ҲАМ, ЎЗИ ҲАМ, 
СЎЗИ ҲАМ СЎЗИ ҲАМ 
ГЎЗАЛ ЭДИГЎЗАЛ ЭДИ

Жорий йилда Қорақал-
поғистон Республикаси, 
Тошкент шаҳри ва вило-
ятларда истиқомат қила-
ётган 200 нафарга яқин 

фахрий журналистларнинг ижтимоий 
аҳволидан хабар олиниб, уларга мод-
дий ёрдам кўрсатилди. Албатта, Жур-
налистлар ижодий уюшмаси билан  
Республика товар-хомашё биржаси 
ўртасида тузилган “Дўстлар клуби”  
доирасидаги ўзаро ҳамкорлик би-
тими бу эътиборни амалга оширишда 
муҳим ўрин тутмоқда.

Янги йил байрами арафасида узоқ 
йиллар давомида  матбуот ва омма-
вий ахборот воситалари ривожига бе-
миннат хизмат қилган, бугунги кунда 
ҳурмат–эътиборда бўлиб, ёшларга 
муносиб устозлик қилиб келаётган ну-
роний–фахрийларимиз Абдусамад 
Исоқов, Дилбар Маҳмудова ва Ғу-
ломзокир Юсуповлар ҳолидан хабар 
олинди. Уларни Уюшма раиси ўринбо-
сари Холмурод Салимов, Уюшма хо-
дими Носир Эркабоев ҳамда “Мада-
ният ва маърифат” телеканалининг 
“Йўқлов” кўрсатуви ижодкорлари бай-
рам билан  муборакбод этиб,  Уюшма-
нинг совға-саломларини топширишди.

— Журналистликнинг машаққатли 
меҳнатини кўрдик. Билганим, унга  
бардош бера олган ижодкор ҳақиқий 
маҳоратга эришади. Ўзининг меҳнат 
фаолияти давомида халқ назарига 
тушган журналист борки, ижоди бар-
чага, жумладан, ёшларга ибрат бў-
лиши, бўлажак журналистларнинг ўз 
ҳаёт йўлини топишида ибрат бўлиши 
керак, — деди телевидение ва радио 
соҳасида узоқ йиллар фаолият олиб 
борган, фахрий журналист Абдусамад 
Исоқов.

Устоз Абдусамад Исоқов Фарғона 
вилоятида туғилган. Журналистика 
касбига бўлган иштиёқ уни Тошкент 

давлат университети (ҳозирги ЎзМУ)
нинг журналистика факультетига етак-
лаб келганди. У ўқиш билан бир пайт-
 да Ўзбекистон радиосида ишлаб, ама-
лиёт ўтайди. Шундан сўнг, Ўзбекистон 
Миллий телерадиокомпаниясида ки-
чик муҳаррирликдан таҳририят бош 
муҳаррири, Ўзбекистон радиоси дас-
турлар дирекцияси ҳамда маҳаллий 
телекўрсатув ва радиоэшиттиришлар 
бошқармаси раҳбари, миллий телера-
диокомпания малака ошириш марка-
зининг бошлиғи каби масъулиятли ва-
зифаларда фаолият олиб борди.

Унинг юзлаб телеочерк ва лавҳа-
лари, эътиборли кўрсатувлари, турли 
эшиттиришлари эфирга узатилган, 
мақолалари турли тўпламларда чоп 
этилган. Ёш журналистлар учун “Жур-
налистнинг машаққатли ва завқли 
ҳаёт йўли”, “Эзгулик излаб...” ки-
тоблари чоп этилиб, бугун соҳа мута-
хассисларига қимматли манба бўлиб 
хизмат қилмоқда.

— Ҳар гал шогирдларим, бирга 
ишлаган ҳамкасбларим ҳолимдан ха-
бар олишга келганида қувониб кета-
ман. Ёшларни кўриб уларга чиндан 
ҳавас қиламан. Икки-уч ҳатто ундан 
ортиқ тилларда равон сўзлаша оли-
шади. Замонавий технологияларни 
ҳам биздан кўра яхши билишади. 
Улардаги жўшқинлик, касбига бўлган 
иштиёқ эса қўлимга қалам олиб мени 
яна ижодга етаклайди. Журналистнинг 
қалби ёниб туриши керак. Ёнмаган, 
ўзидан учқун чиқармаган қалб билан 
ёзиш қийин. Қаламингиз ўткир, юра-
гингиз ёниб турса халқнинг кўнглига 
етиб борадиган асарлар ярата ола-
сиз, шогирдларингизга муносиб устоз 
бўласиз. Аслида, бу касбда шогирд 
олиш ва уни тарбиялаш жуда муш-
кул иш. Агар Яратган томонидан шо-
гирд қалбига ёза олиш, идрок, заковат 
инъом этилмаган бўлса сиз минг ҳа-

ракат қилманг, ундан муносиб шогирд 
етиштира олмайсиз. Шу нуқтаи назар-
дан шогирдларимни тарбия қилиш-
дан аввал, уларнинг бу касбга бўл-
ган муҳаб батини ўрганиб чиққанман, 
агар устозлик чиғириғимдан ўтса, қа-
бул қилардим, — деди Ўзбекистонда 
хизмат кўрсатган журналист, “Меҳнат 
шуҳрати” ордени соҳибаси  Дилбар 
Маҳмудова. — Пенсияга чиққанимга 
чорак асрдан ошди. Бу сокин ва хотир-
жам умр йўлларимда қалам гаштини 
янада кучлироқ туйиш, ўз устимда 
кўпроқ ишлаш иштиёқи кучайди. 
Ижодкорнинг бахтидан ўргилай, у оёғи 
ердан узилгунча севган касби билан 
ҳамроҳ ва ҳамроз, бу касби-корини 
имкон қадар рози қилиш даражасида 
ишлаш имкониятига эга бўларкан. Ал-
батта, ижодкор инсон учун пен сияга 
чиқиш — бу ишдан чиқиш дегани 
эмас. Балки, табиат инъом этган умри 
азиз ва вақт деб аталмиш олтин дам-
лардан янада кўпроқ ва хўпроқ фой-
даланиш неъматидир.

Аслида дийдор ширин,  табаррук 
отахон-онахонлар билан суҳбатлар, 
уларнинг  ибратлари  ундан-да  ши-
рин.

Ҳақ гап. Фахрийларнинг битмас-ту-
ганмас билимлари,  тажрибаларидан  
баҳраманд бўлиш ёшларнинг амалий 
кўникмалари шаклланиши, журналист 
касбининг ўзига хос сир-асрорларини 
ўрганишларида катта мактабдир. Ҳо-
зирги пайтда нафақада бўлишига қа-
рамай, матбуотда меҳнат қилаётган 
фидойилардан яна бири Ғуломзокир 
Юсуповдир. Ҳар бир инсон учун шо-
гирдлари камолини, улар томонидан 
эътибор ва эъзозда бўлиш бахт, — 
дей ди у.

Ислом АСИЛБЕКОВ,
Ўзбекистон Журналистлари ижодий 

уюшмаси мутахассиси.

Фахрийлар эъзозда

  *  *  *
Ахийри, муҳташам театрининг 

елкасига офтоб тегди — махсус 
лойиҳа асосида янги бино қуриб 
бериладиган бўлди. Ўзиям, ўн тўрт 
йил ичида уч жойга кўчиб, охирги 
пайтда эски пахта заводининг ха-
роб клубасида жон сақлаб келиша-
ётган эди-да. Бу ижодий жамоанинг 
ўн беш йиллик раҳбари Маҳкам ака, 
санъат арбоби, ҳамма нарсани уну-
тиб, қурувчилар ичида югуриб юра-
диган бўлиб қолди, қўйилаётган ҳар 
бир ғишт, ўрнатилаётган ҳар бир 
эшикни кузатишга уринар, танбеҳ 
берар, усталарга “театр – муқаддас 
даргоҳ”, деган гапни уқтиришдан 
чарчамасди. Ахийри, улар орасида 
“Муқаддас ака” деган лақаб ҳам ор-
тирди. 

Бир ярим йил ичида анча озиб қо-
райиб кетди, лекин бинокорлик деса 
бинойидай маслаҳат беришга ярай-
диган бўлиб қолди. Яп-янги туфли 
билан тупроқ кечиб югурар, лойга 
оёқ босишига тўғри келса, кийимини 
аяб ўтирмас, бино учун қазилган 
котлованга тушиб, пайвандчи йи-
гитлар билан ҳорма-бор бўл қилар, 
бўйни-боши тердан шалаббо юрар 
эди.   

Иморат битгач, яна бир сахо-
ват кўрсатилди. Мебелу жиҳоз-
ларни ҳам батамом янгилаб бе-
рамиз дейишди, бир неча деко-
рацияларни демаса, эски жойдан 
ҳеч нарса опкелишнинг ҳожати йўқ 
экан. Директор учун бир енгил ав-
томашина, жамоага эса янги авто-
бус инъом этиладиган бўлди.

Шаҳарнинг қоқ марказида, яшил-
тоб ойнаванд деворли бино ичида 
Маҳкам ака мамнунлигини сездир-
май юришга уринади, ҳар бир хо-
нага кириб, қайси санъаткорга қайси 
хона берилишини чамалайди, туш-
ларига ҳам шу ташвишлар кириб 
чиқади. 

Ниҳоят, эртага театр биноси тан-
танали равишда очилади, деган кун 
кечроқ қўл телефони жаранглаб 
қолди. Ҳокимнинг шу соҳа бўйича 
муовини экан, бир келиб кетишини 
тайинлади. Эртанги тадбирнинг 
маслаҳати бўлса керак, деган ўйда, 
Маҳкам ака айтилган соатда унинг 
қабулига кирди. Нимагадир, муовин-
нинг чеҳраси ўта жиддий, сипо ўти-
рар, илгариги ҳазил-ҳузулларидан 
асар ҳам йўқ эди. 

— Хўш, домла, театр жамоасининг 
кайфияти қалай, “нормальний”ми?

— Раҳмат, ҳамма хурсанд, сиз-
лардан миннатдор, зўр иш бўлди.

— Ҳм-м, “та-ак”, яхши! Энди... гап 
бундай, раҳбарият билан кенгашиб, 
бир қарорга келинди. Сиз, мана, 
олт миш тўртга кирибсиз, бу энди — 
буёғи пенсия дегани. Хабарингиз 
бор, ҳозир ҳамма жойда ёшларга 
эътибор катта. Шунинг учун ўз ихти-
ёрингиз билан ишдан бўшаш ҳақида 
ариза ёзиб, қабулхонада қолдириб 
кетинг, ўрнингизга янги одам тайин-
ланяпти.  

— К-им? — дея савол бера олди 
туйқусдан эшитган бу хабарга 
ишониб-ишонмай. Маҳкам ака но-
гаҳон бошига тушган бу зарбани 
онги тўлиқ идрок эта олмаётган эди.

— Сиз танимайсиз, келажаги 
порлоқ ёш кадрлардан, — деди ҳо-
ким муовини ва гап тамом деган-
дай, катта столда қатор турган те-
лефон аппаратларидан бирини ол-
дига тортиб, рақам тера бош лади.

Эсанкираб қолган Маҳкам ака 
қандай қилиб ариза ёзди, қандай 
қилиб ташқарига чиқди, янги би-
нога — собиқ ишхонасига кириб ке-
либ, бир-икки халта майда-чуйда-
ларини олиб уйига жўнади — ўзи 
ҳам билмайди. 

Тўғри, иш дегани кишига бойлаб 
берилган эмас, ҳар кимнинг бир 
куни бўшаши аниқ, лекин нега энди 
шунча куйиб-пишиб, саратонда 
туп роқ кечиб салкам икки йил қу-
рилишда юргани эвазига шундоқ 
янги бинода, чиройли кабинетда 
бир кун ҳам ишлашга қўйишмади, 
ҳамма нарса битганида бўша-
тишяпти ё етдим деганда йиқил-
дим, деганлари шунақа бўладими?

Театр очилишига атаб ёзган 
нутқи ҳам энди кераксиз, униям 
қўйинг, лоақал жамоани йиғиб, 
пенсияга кузатиш деган гаплар 
ҳам йўқ, баайни ишдан ҳайдалган 
пиёнистадай кетяпти — шу алам 
қилар, дилида нуқул “нега ё бирон 
жойда хатога йўл қўйдимми, нега 
энди?” — деган савол айланаве-
рарди.

Эртаси боши оғир,  юраги 
ғижимлаб турган, кайфияти туш-
кун бўлиб уйғонди. Қанчадан-қанча 

драматик ва фожиий ролларни 
қойиллатиб ўйнаган атоқли актёр 
бугун — ўз бошига тушган бу қадр-
сизлик олдида ниҳоятда ожиз ва 
увол ҳолда эди. Битта-битта қа-
дам ташлаб, ҳовли ўртасидаги 
узум олдига етиб борди. Дармон-
сизликми ё бошқами, йиқилиб туш-
маслик учун узум танасини маҳкам 
чангаллади-да, кўнгли ағдарилиб, 
қайд қилиб юборди. 

Кўзини очса — пардай енгил, но-
тавон ҳолда оппоқ бир хонада ка-
равотда ётибди. Бир нима демоқчи 
эди, товуши чиқмади. Шу пайт бир 
ҳамшира етиб келиб, “Амаки, қи-
мирламай ётинг, яхши бўлиб қо-
ласиз”, деб уни тинчлантирди. Би-
лагида осма уколни тўғрилаган 
бўлди, оғзидаги кислород беради-
ган найчадан хабар олди. 

“Касалхонага тушибман-да”, 
деб ўйлади Маҳкам ака ва бо-
ла-чақасини эслади: “Улар қаер-
дайкин, менинг аҳволимни били-
шармикин?”

Хайриятки, тўнғич ўғли санъ-
ат-панъат деб ўралашмаган, 
ишлаб чиқариш билан шуғулланар 
эди, бизнесменга ўхшаб ҳаракат 
қилибди —марказидаги барча ши-
фокорларни оёққа қўйиб, бир-икки 
профессорни чақиртирибди, ай-
тилишича, шунақа қилиб, Маҳкам 
акани нарига дунё оғзидан бир 
амаллаб қайтаришибди... Ҳам-
касблари кейинроқ эшитишибди.

Орадан ойлар ўтди. Маҳкам 
ака оёққа турди. Барибир, санъат 
одами эмасми, ўзи қирқ йил ишла-
ган театридан оёқ узиб кета ол-
мади. Қайсидир анжуман баҳона, 
бир куни ҳасса таяниб, бинога ки-
риб борди, эски қадрдонлар билан 
омонлашиб, партердаги бир крес-
лога чўкди. “Тадбир” бошлангач, 
бошловчи “анжуманни очиб бериш 
учун сўз театримизнинг муҳта-
рам директори “вич-вич”га бери-
лади, марҳамат, олқишларингиз!!!” 
дея қичқирди. Ёшгина, кўзойнак 
таққан, оппоқ юзли бир йигит ўзбек 
сўзларини бузиб-бузиб талаффуз 
қилиб бўлса-да, тантанали йиғи-
лишни очиқ деб эълон қилди, сўнг 
ҳокимиятга бориши белгиланга-
нини айтиб, саҳна ортидан чиқди.  

“Шу экан-да, ўсадиган кадр”, 
деб ўйланди Маҳкам ака. Кейин 
билса, у тўқимачилик соҳасида 
ўқиган экан, театрга раҳбар қилиб 
тайинланиши боиси, каттакон бир 
раҳбарнинг содиқ шогирди экан, 
театр ҳам вақтинчалик, яна катта-
роқ лавозимга ўтказиш учун “трам-
плин” экан, холос...

*  *  *
Қуриб кеткур коронавирус 

чиқиб, карантин даври ўқувчилар-
нинг ёзги таътилига уланиб кетди. 
Чуввос солиб юрадиган болалар 
йўқ, жимжитлик. Етмиш йиллар 
аввал қурилган, кейинчалик ун-
ча-мунча реконструкция қилинган 
мактаб, қишлоқнинг ўртасида қад 
ростлаб турибди. Аҳёнда кори-
дорни таъмирлаётган усталарнинг 
бирон ёшроғи чиқади-да, челаги-
даги ахлатни бир четга тўкиб, яна 
ишига қайтади.

Усталар ишини кузатиш, зарур 
нарсаларни етказиш учун хўжалик 
мудири, яна бир-икки эркак ўқи-
тувчи шу ерда. Бир маҳал директор 
опай шошилганича кириб келди — 
вилоят халқ таълими бош қармаси 
бошлиғи ташриф буюраётган экан, 

телефон қилишибди. Опа хурсанд, 
таъмирни туманда биринчи бўлиб 
тугатишяпти, қолаверса, вилоят 
бўйича раҳбарнинг олдида юзини 
ёруғ қиладиган бош қа нарсалар 
ҳам бор — икки йил ичида дашт 
каби ялангликдан иборат мактаб 
теварагини ғишт девор билан чи-
ройли қилиб ўраттирди, тақир ер-
ларни ҳайдатиб, юзлаб мевали да-
рахтлар ўтқазишди, бунгаям кўнгил 
тўлмай, дарахтлар орасига пиёз, са-
римсоқ каби экинлар экилган эди, ёз 
бошига келиб мактаб таъмири учун 
ота-оналардан “ҳомийлик ёрдами” 
сўраб ялинишга эҳтиёж қолмади 
— олинган ҳосилни сотиб, пулини 
шунга яратишди. 

Қишлоқда сув етишмасди, бир 
ярим гектарли мактаб ҳовлиси-
нинг  бир четида бежиримгина ар-
тезиан қудуқ қаздирди — ана сув! 
Жамоат аҳил, ўқувчилар одобли, 
ҳар йили олимпиадаларда ғолиб 
бўлишяпти. Хуллас, опа мамнун, 
мудирдан раҳмат эшитамиз, ибрат 
қилиб кўрсатишади бизни, деб 
жилмайганича тўкилган атиргул-
лар бошини чимчилаб кутиб  ту-
рарди.

Бир маҳал уч одам ёв қувгандай 
шошиб мактаб ҳовлисига кириб 
келди. Олдинда — бошқарма бош-
лиғи. Директор опанинг саломига 
алик ҳам олмай, важоҳат билан 
ичкарига кириб кетишди. Қарашса, 
коридорлар ёғ тушса ялагудай бў-
либ ялтираб турибди, бўёқ ислари 
ҳали тугаб битмаган. Хоналарга 
киришди, таъмири бинойидай. 
Фақат бир хонада деворга илин-
ган диаграмма қийшиқ осилган — 
муаллим янги оқланган деворга 
мих уришга ботинмай, қолиб кет-
ган экан. Яна бир синфхона эшиги 
эса қулф турарди, унинг соҳиба-
сига одам юборилгану уйи узоқли-
гидан ҳали етиб кела олмапти. Шу 
икки “айб” катта баҳона бўлди. Ўт-
тиз беш-ўттиз олти ёшлар чамали 
— опайнинг ўғли тенги бошқарма 
бош лиғи унга хўмрайиб тикилди-да:

— Ҳа, опа, чарчаганга ўхшайсиз 
ишдан? — деб сиёсат қилди. 

Бунақа муомалани сира кутма-
ган опа эсанкираб қолди, ниҳоят:

— Билмасам, янги артезиан қу-
дуқ қазиб, сув чиқарган эдик, бир 
кўрасизларми? — дея уларни му-
росага таклиф қилди.

Мудир бунга жавобан опага қа-
раб бир яна ўқрайди-да, индамай 
кўчага чиқиб, хизмат машинасига 
ўтириб жўнади. 

Бу орада етиб келган беш-олти 
муаллим эса “катта раҳбар”нинг бу 
дағал муомаласидан онг-тонг бў-
либ, серрайиб туришар, чунки ба-
рининг бир неча йиллик иштиёқ 
билан қилган меҳнатлари, қувонч-
лари топталган, раҳмат ўрнига 
дағдаға эшитишган эди.

“Ҳа, майли, — деди дирек-
тор опа уйига келгач ўзига-ўзи 
овоз чиқариб таскин бераркан. 
— Аввал гимназия га раҳбар-
лик қилганимда ҳам ҳаммаёқ 
ораста бўлиб, янги қурилиш-

лар қилдириб, энди битирга-
нимда туман ҳокимининг қайн-
синглисига олиб беришган эди. 
Мана энди ҳам бирон эрка-
тойга шундоқ обод қилинган, 
ҳамма нарса муҳайё жой керак 
шекилли. Бўлмаса, ана, эски 
хўжалик ўрнидаги беш-олти 
мактабнинг биронтасига ди-
ректор тополмай сарсон бў-
лишяпти... Вой тайёрига ай-
ёрлар-ей! Ишлаб-ишлаб, мак-
табни ҳар жиҳатдан олдинги 
қаторга олиб чиққанимда-я? 
Бунақа муттаҳамларнинг уруғи 
мунча кўп экан-а?..”

*   *  *
Миртемир салкам эллик йил ав-

вал “Кунинг келипти-да...” деб бир 
бахшиёна тўртлик битган экан:

Шопириб-шопириб, Шодмонжонга суз,
Ўпириб-ўпириб, Ўрмонжонга суз.
Қарама ҳеч кимнинг қош-қовоғига, 
Санамай саккиз де, ўйламай тўққиз.

Давринг келди — сур бегим, де-
йдиганлар ҳақида ёзилган бу шеър.

Ажаб, кимдир сал юқорироқ 
амал курсисига ўтирадиган бўлса, 
ҳали ўтирмасидан яқинлари ёпи-
рилиб келади — ҳаммаси ҳам хур-
санд, бахтиёр, ҳаммасининг бир ис-
таги бор. У ҳам бўлса “раҳбар” бўлиш.

Бу одам хоҳ-нохоҳ бўлиб, ҳақ-
ноҳақ ишлар қилиб, ўшаларга юм-
шоқ, иссиқ ўринлар очади, дав-
латнинг бергани — халқнинг 
маблағини ўшаларга сочади. Ким-
нингки бирон амалдор яқини бор, 
ҳеч кимдан тап тортмайди, афтига 
қарасангиз, кўзида чақини бор. 
Чунки у фалон тўранинг ғўраси, фа-
лон мингбошининг жўраси! Қарин-
дошу қўшнилар келади, курсдошу 
синфдош, тенг-тўшу маҳалладош 
— бари ёпирилади. Сен шу иш-ла-
возимни эгаллашга лойиқ мутахас-
сисмисан, ҳеч қуриса, шу соҳада 
ўқиганмисан, деб сўраб ҳам бўл-
майди улардан, “юқори”да ўтир-
ган бояги амалдорнинг ғазабига 
қоласиз, сазойи оламон бўласиз, 
расвойи жаҳон бўласиз! 

Унинг тоғаси, унинг дўсти, амма-
сининг невараси, укасининг бо-
жаси, тоғасининг шогирдбаччаси... 
ишқилиб, тўраларимизнинг алла-
кими-да, у! 

Ажабки, бундай “оғайин”лар 
қанча кўпайса, бояги амалдорнинг 
мансабдан тушиши шунча тезла-
шади. Яқинлар ёвдан ҳам ёмон иш 
қилишади.

Уёғини сўрасангиз, бу ҳам кор-
рупциянинг ўзгинаси. Коррупция 
томир ёйган жойдаги одамларнинг 
ҳоли менга “Ўткан кунлар” рома-
нидаги бир девонани эслатади: 
“Қовоқ девона деганимиз 
ўрта ёш, сийрак соқол, 
қотма, кун иссиғлиғиға 
қарши ўчакишкандек бо-
шиға эски телпак, эгнига 
пахтасидан бошқаси тў-
зиб кеткан гуппи чо-
пон кийиб, янги бўз бел-
боқни беш-олти айлан-
дириб боғлаған ва унга 
беш-олтита чилим қо-
воқдан тортиб то сувқо-
воқ, носқовоқ ва томоша 
қовоқларғача осқан; қо-
воқларнинг оғирлиғидан 
аранг ҳаракат қиладирған 
ўз замонасининг машҳур 
бир девонаси эди”. Ҳа, кор-
рупция дастидан бирон қадамни 
шахдам қўйиб бўлмайди, қаёққа 
қараб бурилса ҳам, гарданидан 
оғир бир тавқи лаънат бўлиб бо-
сиб, ерга қапиштириб туради жа-
миятни. Давлат иши олдинга 
босмайди.

Биз эса ўзимизга хос “бағрикенг-
лик” билан уни қадрдончилик, оқи-
батлилик, мурувват, сийлов ва 
бош қа ҳар бало деб папалаб, юм-
шоққина номлар билан атаймиз. 
Аслида, унинг ўзбекча номи — та-
ниш-билишчилик. Одам ўзи ҳақли 
бўлмаган нимагаки эришса, ноўрин 
йўл орқали эришади, чунки ё бирон 
тўра аралашган, ё “қўл-қўлни ювган” 
бўлиб чиқади. 

ҚИШ СОВУҒИ ВА КЎЧАДАГИ ҚОЧҚИНЛАР
Босния ва Герцеговинада Рож дество 

арафасида қочқинлар лагери ёниб кетди, 
мингдан ортиқ муҳожирлар кўчаларда 
ухлашга мажбур бўлдилар. 

“Ушбу лагер шу йил бошида очилган эди, 
чунки бошқа жойлар ҳаддан ташқари тўла 
эди ва шароитлар етарли эмасди. Бир қа-
тор сабабларга кўра, у ерда сув ва электр 
таъминоти йўқ эди, шунингдек, лагер қишга 
тайёр эмас эди. Ва энди, ёнғин чиққандан 
кейин улар ҳеч қачон тайёр бўлмайди”, — дейилди хабарларда.

Маълумотларига кўра, лагерда 1400 муҳожир яшаган, шу жумладан аёл-
лар ва болалар, улар энди кўчаларда “яшаши” керак бўлади. Бундан ташқари, 
Хорватия билан чегарада жойлашган Унско-Санско кантонида аллақачон 1500 
қочқин кўчада яшамоқда. Улардан баъзилари тунни ташландиқ биноларда ёки 
ўрмондаги вақтинчалик чодирларда ўтказмоқдалар. 

Қизил Хоч ва Дания қочқинлар Кенгаши 1500 нафар муҳожирга иссиқ кийим 
тўпламлари, ухлаш учун кўрпа-тўшаклар, озиқ-овқат ва шахсий гигиена тўплам-
ларини тақдим этди.

ИШСИЗ ҚОЛГАН ҚОРБОБОЛАР
Финляндиялик Қорбоболар бу йил 

деярли ишламаяпти. Фақат бир не-
чта оила уни табриклаш учун ўз уйига 
таклиф қилишда таваккал қилди.

Финляндиялик ота-оналар болаларга 
шунчаки Рованиемидаги Жоулупукки қа-
роргоҳидан видеони намойиш қилиш би-
лан чекландилар. Шундай қилиб, Суоми-
даги аксарият болалар учун анъанавий 
Янги йил арчаси  онлайн тарзда ўтказилди.

Тантаналарнинг узоқдан ташкил этилганлиги сабабли, Қорбоболар катта 
йўқотишларга юзланишмоқда. Одатда Финляндиянинг Қорбоболари  битта ои-
лага ташрифи учун 100-150 евро олади. Ўтган йилларда уларнинг декабрь ойи-
даги даромади 2-3 минг еврога етган эди.

ЭРОН НЕГА ХАВОТИРДА?
Эрон AҚШ президенти Доналд Трамп-

нинг лавозимидан кетишдан олдинги сўн-
гги зарбасидан қўрқди ва ядро иншоотла-
рида ҳаво ҳужумидан мудофаа тизимини 
кучайтирди. 

Таъкидланишича, Теҳрон Вашингтон би-
лан зиддиятлар фонида юзага келиши мум-
кин бўлган ҳар қандай кутилмаган ҳарбий 
ҳодисалардан қўрқади. 

Декабрь ойи охирида Эрон AҚШ билан зиддият шароитида ядро қуроли 
устида ишлашни қайта бошлагани ҳақида хабар берилган эди. Сунъий йўлдо-
шлардан олинган маълумотларга кўра, Теҳроннинг жанубида жойлашган Эрон 
уранини бойитиш заводи — Фордодаги ер ости ядро иншооти ҳақида гап бор-
моқда. Эрон ҳукумати ишни қайта тиклашни реклама қилмаган, аммо Ғарб мута-
хассислари Теҳроннинг ядро қуролидан қўрқишади. Эрон ва AҚШ ўртасидаги муноса-
батлар кескин бўлганлиги сабабли, биринчи томон ундан тинчлик мақсадларида фой-
даланиш ниятидан воз кечиши мумкин.

ХОРИЖ РАДИОСИНИ ТИНГЛАГАН  
КЕМА КАПИТАНИ ОТИЛДИ

Шимолий Кореядаги балиқ овловчи 
кема капитани АҚШ радиосини тингла-
гани учун ўлимга ҳукм қилинди. Қуруқ-
ликка қайтишганида уларни қуроллан-
ган аскарлар қарши олиб, капитанни 
тўппа-тўғри судга олиб кетишган.

Журналистлар ёзишича,  бу инсон 50 
кемалик флотни бошқарган, ҳукумат аъ-
золари, ҳатто шахсан Ким Чен Инни ҳам 
балиқ билан таъминлаб келган. Бироқ 
“Радио Фрее Асиа” (“Озод Осиё” ради-

оси)ни тинглаш балиқчига ўта қимматга тушди, капитан Чойни Корея Меҳнат 
партияси сиёсатига қарши қўпорувчилик ҳаракатида айбдор деб топишди.

Чой судда айбига, тўғрироғи, тақиқланган радиостанцияни тинглаганига 
иқрор бўлган. 24 ёшидан бери — армияда радист бўлиб хизмат қилганидан бо-
шлаб бу радиони эшитиб келишини ҳам яширмаган.

40 ёшли капитан Чойни 100 нафар бошқа капитанлар кўз ўнгида отиб 
ташлашди. Унга денгизда ишлашга рухсат берган партия амалдорлари ва хавф-
сизлик хизмати ходимлари ишдан олинган. 

КОРОНАВИРУС УЧУН САРФЛАНГАН МАБЛАҒ
Дунё мамлакатлари коронавирусга қарши 

курашга 13 триллион АҚШ долларидан 
кўпроқ маблағ сарфлагани айтилмоқда.

Миқдор АҚШ Конгрессида келишилган 
ҳолда мамлакат иқтисодиётини рағбатланти-
риш бўйича қарийб 900 миллиард АҚШ долла-
рига тенг чора-тадбирлар тўпламини ўз ичига 
олади. Мутахассисларнинг фикрига кўра, 2021 
йилда глобал давлат қарзи ялпи ички маҳсулотнинг 125 фоизига етади.

Пандемия туфайли глобал иқтисодиётга етказилган умумий зарар 2021 йил 
охирига келиб 7 триллион АҚШ долларини ташкил этади. Иқтисодиёти риво-
жланган мамлакатларда бу йил июль ойида миллий қарз жаҳон ялпи ички маҳ-
сулотининг 128 фоизига тенг бўлган. Мутахассисларнинг фикрича, вакцина би-
лан боғлиқ харажатлар ҳали ҳисоблангани йўқ.

“КОВИД ЙИЛИ”ДАГИ  ЯНГИ МИЛЛИАРДЕРЛАР
Жаҳонда коронавирус пандемияси ҳукм сурган 2020 йилда соғлиқни сақлаш 

соҳасида 50 нафар янги миллиардер пайдо 
бўлгани ҳақида ёзмоқда “Forbes” нашри.

“Вакциналар тайёрловчи ёки тиббиёт уску-
налари етказиб берувчи компанияларнинг ак-
циялари қимматлашуви бу инсонларни янада 
бойитди”, — дейилади мақолада.

Нашр аниқлик киритишича, тилга олинган 
миллиардерларнинг аксариятида Хитойда — 
коронавирус инфекцияси биринчи бўлиб қайд 

этилган мамлакатда яшашади.
Булар орасида  Германиянинг “BioNTech” биотехнология компанияси бош ди-

ректори Угур Шаҳин,  Американинг “Moderna” компанияси раҳбари Стефан Бан-
сел, “Shenzhen Kangtai Biological” бошқаруви раиси Ду Вэйминнинг собиқ хотини 
Юань Липин,  тиббиёт ускуналари, хусусан, небулайзерлар, стетоскоп лар ва то-
нометрлар ишлаб чиқарувчи “Contec Medical Systems” (Хитой) компанияси раҳ-
бари Ху Кун, Канаданинг “AbCellera” компанияси раҳбари Карл Хансенлар бор. 

ДЕПУТАТ РАФИҚАСИ БИЛАН АЖРАШДИ
ЁКИ БОШҚА ПАРТИЯГА ЎТГАНИ БОШҚА ОИЛА ДЕГАНИМИ?
Ҳиндистонда “Бхаратия Жаната” халқ партияси 

депутати Саумит ра Хон “Тринамула Конгресси” мил-
лий партиясига ўтган рафиқаси Сужата Мандала Хон 
билан ажрашишга қарор қилди. Аёл матбуот анжума-
нида ўз қарорини эълон қилгач, келгусида эри ҳам шун-
дай йўл тутишига умид қилганди.

Кўп ўтмай эркак ҳам матбуот анжумани ўтказиб, у билан 
ажрашаётганлигини эълон қилди. Унинг сўзларига кўра, ра-
фиқасининг қилмиши ҳаммасига сабаб бўлган. Шундан сўнг 
ундан фамилиясидан “Хон”ни олиб ташлашни сўраган.

Аёл эрининг қарорига партиянинг босими сабаб бўлганми, деган ўйга борди. 
Шунга қарамай, аёл янги партияга қўшилганидан жуда мамнун.

“Коррупция — ядро қуролидан ҳам хавфли”, деган эди таниқли 
кишилардан бири. Аввалига, бу фикрга қўшилмаслигингиз мумкин. 
Бироқ унинг мамлакат илигини сўриб қўядиган, тараққий этишига 
ҳар он, ҳар қандай ҳолатда ғов бўладиган нарса эканини кўрганин-
гиздан, шуни бошдан ўтказганингиздан сўнг юқоридаги ибора ҳа-
лиям юмшоқ қилиб ифодаланган, дейсиз, ишонаверинг...

Зуҳриддин ИСОМИДДИНОВ.

Тоғай Муроднинг “От кишнаган оқшомда” қиссасида “чеккагир” деган бир сўз бор. Кўпкарида чавандозлар 
ердаги улоқни йиқилиб тушгудай бўлиб энгашиб олиб, тақимига босай деганда, четда айланиб юрган ғирром 
улоқчилар пайт пойлаб туриб, улоқни тортиб кетаркан. Демак, ишнинг оғири битгач, тантана чоғи байроқни 
қўлингиздан юлиб олувчилар “чеккагир” дейилар экан...

ИНСОН МАНЗАРАЛАРИ

Àçèç âàòàíäîøëàðèìèçíè, Àçèç âàòàíäîøëàðèìèçíè, 
òàëàáà-¸øëàðíè   òàëàáà-¸øëàðíè   
ÿ³èíëàøèá êåëà¸òãàíÿ³èíëàøèá êåëà¸òãàí

ßíãè  éèë  áèëàí ßíãè  éèë  áèëàí 
ìóáîðàêáîä  ýòàäè!ìóáîðàêáîä  ýòàäè!
ßíãè éèëäà áàð÷àíãèçãà îñîéèøòàëèê, ßíãè éèëäà áàð÷àíãèçãà îñîéèøòàëèê, 
èøëàðèíãèçãà ðèâîæ, îèëàâèé õîòèðæàìëèê, èøëàðèíãèçãà ðèâîæ, îèëàâèé õîòèðæàìëèê, 
áîøëàãàí âà áîøëàìî³÷è áàð÷à àìàëëàðèíãèçãà îìàä áîøëàãàí âà áîøëàìî³÷è áàð÷à àìàëëàðèíãèçãà îìàä 

âà óëêàí þòó³ëàð òèëàéìèç.âà óëêàí þòó³ëàð òèëàéìèç.
Äàñòóðõîíèíãèç ò´êèí, μà¸òèíãèç ôàðîâîí á´ëñèí, Äàñòóðõîíèíãèç ò´êèí, μà¸òèíãèç ôàðîâîí á´ëñèí, 

àçèç þðòäîøëàð!  àçèç þðòäîøëàð!  

Реклама ҳуқуқи асосида.

УСТОЗЛАР ҲАҚИДА
Таниқли ёзувчи Эркин Аъзамни “Файзининг амакиси”, “Хотира”, “Бир оқшом”, “Совуқ”, “Жиян”, “Олам 

ям-яшил” сингари дастлабки ҳикоялари орқали таниганман. Ўшандан буён ёзувчининг ашаддий мухлисига 
айланганман.
Эркин аканинг илк китоби “Чироқлар ўчмаган кеча” тўп лами тақдимоти маросимида у киши билан юз-

ма-юз танишганман. Бу тадбирга раҳматли устозим Неъмат Аминовга эргашиб боргандим.
Орадан бироз муддат ўтиб, ёзувчининг “Отойининг туғилган йили” қиссаси эълон қилинди. Эълон қи-

линди-ю, адабий жамоатчиликнинг эътирофига сазовор бўлди. Адабиётда эса шарттагўй ва тўғрисўз 
ёзувчи пайдо бўлган эди.

Эркин Аъзамнинг овози гўё 
Бойсун тоғининг даралари-
дан эшитилаётгандек гумбурлаб 
чиқ са ҳам, бу овозда инсоний 
меҳр бор, самимият бор. Баъзан 
ака қулоғим яхши эшитмайди, 
деб шикоят қилади. Аслида, қу-
лоқлари яхши гапларни, адаби-
ётнинг ютуқларини жуда яхши, 
мароқ билан эшитади. Баъзан 
ўзи ҳақидаги мақтовларни ҳам 
бемалол эшитиб, мийиғида ку-
либ қўяди. Ахир, мақтов кимга 
ёқмайди, дейсиз! Баъзан эса ўз 
шаънига айтилган бўлмағур, чуч-
мал гап-сўзлардан қаттиқ ран-
жийди. Ноҳақликдан жиғибийрон 
бўлади. Туҳмат, одам-ку одам, 
ҳатто тошни тешади, деган гап 
тўғри гап-да.

Ҳозир интернет деган даҳ-
шатли бир ўпқон пайдо бўлди. 
Унда тўғриям, ўғриям, шал-
лақиям, безбет ва ор-номус-
сиз кимсалар мағзава тўкиш би-
лан, ҳалол ва тўғри инсонларни 
бадном қилиш билан оворалар. 
Интернет берган имкониятни 
нотўғри тушунган айрим ғала-
мислар уни “демократия”, деб 
айюҳаннос солаётир. Агар де-
мократия дегани бир-бировнинг 
юзига лой чаплаш, шаънини 
оёқости қилиш бўлса, бундай 
демократия асло керак эмас!

Эмишки, Эркин Аъзам гу-
руҳбозлик қилиб, машҳур адиб 
Одил Ёқубовга қарши “кураш-
ган”, деган хабар интернетда 
эълон қилинди. Бу ғирт уйдирма 
ва ёлғон эди. Аксинча, Эркин 
ака Одил Ёқубовни ҳамиша 
улуғ ёзувчилардан бири, дея 
эъзоз лаб келган. Адибнинг ай-
нан адабиётдаги буюк хизмат-
ларини доимо эътироф этиб ке-
лади. Эркин ака мактабда ўқиб 
юрган пайтида устоз Одил Ёқу-
бовга мактуб ёзгани ва бу мак-
тубга устознинг теран жавоби 
ҳақида камина “Одил Ёқубов 
хазинасидан” китобимда батаф-
сил сўз юритганман.

Умуман, Эркин Аъзамнинг би-
рор ижодкор хусусида адабий 
давраларда ёки суҳбатларда қат-
тиқ гап қилганини эшитмаган ё 
кўрмаганмиз. Айрим тенгдошла-
рига ўхшаб бақир-чақир ҳам қил-
майди, минбарларга ҳадеб ин-
тилмайди. У ёзувчилик эътиқо-
дига жуда содиқ. Ўзи билмаган, 
кўрмаган нарсаси ҳақида ёз-
майди. Устоз Асқад Мухторнинг 
“Собирман” шеърини ҳаёт ва 
ижод йўлига шиор қилиб олган:

Бардошим бор, 
ҳамма нарсани мен

Сабр билан кутдим. 
Собирман...

Адабиёт гуруҳбозлик ёки 
маҳаллийчилик билан ривожлан-
маслигини яхши билган Эркин 
ака бундай ноҳалол ва нобоп 
йўлларни четлаб келади. Айрим 
ижодкорларга ўхшаб, бу дардга 
муккасидан кетмаган. Бир дан-
гал одати борки, ёмон ёзилган 
асарни, ёмон ёзган ёзувчининг 

юзига ёмон деб айта олади!.. 
Агар қўлёзма маъқул келса ёки 
унда йилт этган бир нур борли-
гини сезса, албатта, пахсакаш 
уста каби обдан пишитади...

Ўтган асрнинг 70-80-йилла-
рида таниқли адиб Асқад Мух-
тор раҳбарлик қилган “Гулистон” 
журнали таҳририятида ҳақиқий 
таҳрир мактаби пайдо бўлган 
эди. “Гулис тон”га ижод маҳсу-
лини олиб келмоқчи бўлган му-
аллиф аввал пухта ўйлаб, му-
лоҳаза юритиб, кейин қадам 
босарди. Тўғриси, ҳайи қарди, 
юраги дов бермасди. Эркин Аъ-
зам ана шу таҳрир қозонида об-
дан қайнаган ва ушбу санъат 
сирларини пухта эгаллаган. Бу 
қозонча “олови”ни таҳрирчилар 
устози Ваҳоб Рўзиматов қалаб 
тургани боис, шогирдлари зўр 
таҳрир усталари бўлиб етишди-
лар.

Камина ҳам дастлабки машқ-
ларимни Эркин Аъзамга кўрса-

тиб, керакли ва зарур маслаҳат-
лар олганман. У кишининг аёвсиз 
таҳриридан сўнг, “Бахт қушим” 
деган илк ҳикоям 1977 йилда “Гу-
листон” журнали саҳифасига қўй-
илган.

Адабиётга юксак ҳурмат, катта 
эътибор бўлган ўша даврда бун-
дай нуфузли журналда ҳикоя чоп 
этилиши муаллиф учун ҳақиқий 
бахт қуши ҳисобланган. Ҳали-ҳа-
нуз ушбу ҳикоянинг шафқат-
сиз таҳрир қилинган нусхасига 
тез-тез кўз югуртириб тураман. 
Сўзтарош Эркин Аъзамнинг 
таҳрир маҳоратидан шу зайлда 
сабоқ олиб келаман.

Эркин акани баъзилар жуда 
инжиқ, баъзилар бироз тажанг, 
дейди. Баъзилар қаттиққўл 
муҳаррир деса, айримлар ҳеч 
кимга ўхшамаган ўз услуби, 
ўз  ижод йўли бор ёзувчи, 
деб баҳо беради. Муҳими, 
унинг ҳаётини бағишлаган 
ва доимо топиниб келади-

ган ягона дунёси — АДАБИЁТ 
эканини биламиз.

Эркин ака баъзи бир ёзувчи-
ларга ўхшаб: “Жаҳон адабиёти 
билан бўйлашадиган асарлар 
ёздим” ёки “Асар ёзиб халқимга 
ҳайкал қўяман”, деб асло бир 
“даъво” билан ижод қилган эмас. 
Даъво билан асар ёзиб бўлмас-
лигини у жуда яхши билади. 
Билгани учун ҳам ижоднинг заҳ-
матли ва ўта машаққатли йўлини 
танлади. Бу оғир ва шарафли 
меҳнат ҳақиқий адабиёт фидой-
исига, халқ ёзувчиси даражасига 
етказди.

“Мен билган ҳақиқатлар” те-
лекўрсатувида Эркин ака бир 

ТУРКИЙ  ҚЎШИҚ
Туркий юрагим бор, туркий шуурим,
Ҳатто руҳим туркий, ўзга шоним йўқ.
Мушт бўлиб тугилган қўлларим туркий,
Водариғ, биргина Туркистоним йўқ.

Лаҳжамда туркийлар нафаси бордир,
Шу ғурур вужудим тахтига эга.
Ошиқ бўлса нетай, қул ўлса нетай
Қалбим қадим туркнинг туркуларига.

Бас... Умрим йўлига тавалло не наф,
Қисмат битиги шул... Сачраган қонман!
Туркистоним маним, минг йиллик шоним,
Истагингда ўлмиш туркий исёнман!

ЎША МЕН ЭДИМ…
 Деразанг ёнига  қўнди кабутар
Илкида ўроғлиқ мактуб бор эди.
Сенга боқиб турган маъюс кўзлари,
Шу онда недандир умидвор эди.
Сен эса пардани ёпиб қўйдинг жим,
Ўша мен эдим-ку, ўша мен эдим.

Кўчага чиқдинг сен боғ айлангани,
Дайди шамоллардай хаёлинг тарқоқ.
Боғ кезиб юрардинг шунда ногаҳон
Оёғинг остига тушди бир япроқ.
Ўша япроқ каби сочилганди ким? 
Ўша мен эдим-ку, ўша мен эдим.

Боғда гуллар тердинг авайлаб аста
Ногоҳ қўлларингга санчилди тикан.
Нозик қўлинг билан суғурдинг уни
Дединг:  “Шундай гулда тикан бор экан”.
Сенга талпинганди шу тикан, гулим,
Ўша мен эдим-ку, ўша мен эдим.

гал қўлида ҳасса билан на-
моён бўлди. Журналист ҳасса 
ҳақида сўраганида, у киши ҳа-
зиллашиб: “Ёмон шеър, ҳи-
коя ё мақола ёзган муаллиф-
нинг елкасига тушираман”, 
— деди. Кейин билсак, бу мут-
лақо ҳазил эмас экан. Эши-
тишимизча, дўстлари совға 
қилган Бойсун тоғларида 
ўсадиган туғдона дарахти-
дан тайёрланган бу темир-
дай мустаҳкам ҳассани иш-
хонасига олиб бориб қўйган-
миш. Ўринбосари Собиржон 
Ёқубовнинг айтишича, хо-
димлар ҳам Бош муҳаррир-
нинг ҳузурига “бронежелет” 

билан кираётганмиш. Жур-
нал таҳририятига яқинлаш-
олмаётган айрим таниш 
ҳамкасблар: “Сиз Эркин 
Аъзам билан жуда яқинсиз. 
Нега “Тафаккур” журнали-
гаям мақола бермайсиз?” 
— деб мендан сўрайдилар. 
Уларга: “Ҳой, биродарлар, 
жонимдан тўйганим йўқ, 
Эркин аканинг ҳассасидан 
мен ҳам қўрқаман”, — дей-
ман.

Эркин ака! Бизга ҳам му-
борак ёшларда  Сизга ўхшаб 
ҳасса тутиш насиб этсин!

Ашурали ЖЎРАЕВ. 

ЁШЛАР ИЖОДИДАН

Сўнг қайтдинг уйингга ўй суриб сокин,
Дераза ёнига қўйдинг гулларни.
Тин олмоқ дардида чўкдинг тўшакка
Ва йиғлаб ўқидинг “Ўткан кунлар”ни.
Кимнидир ўйладинг, кўзлари сим-сим,
Ўша мен эдим-ку, ўша мен эдим.

  * * * 
Бу қиз гул кутмайди ташрифларимдан, 
Бир оғиз сўзга ҳам муштоқлиги йўқ. 
Сассиз тураверсам етади унга 
Юрагин эзса ҳам ахлоқий буйруқ. 
Вақт ҳам чегарага солиб қўйилган, 
Ошса меъёридан ранжиши тайин. 
Менинг ёдлаб қўйган битта гапим бор, 
У ҳеч унамаса қандай айтайин? 
Шундай муҳаббатни қуриб олганмиз, 
Аммо ўз ҳолича мустаҳкам девор. 
Уни ҳатлолмайман ахир ўртада 
Аҳд деган муҳташам мажбурият бор. 
Бу қиз ҳаётимни сўрамас мени, 
Мен ҳам ҳаётини олмайман ёдга. 
Эҳтиёж йўқ бундай сўровга ахир 
Айланиб бўлганмиз битта ҳаётга.... 

 * * *
Сен илоҳий тушлар кўрасан,
Уйқуларинг Бахт билан уйғун.
Сўнг кундузи ғамгин юрасан
Ўнгда тушлар йўқлиги учун.

Туш — умрингни шодумон дами,
Улар сени бахтли қилишар.
Ўз ҳолича садоқатли ҳам,
Ҳар кеч сени излаб келишар.

Соғинасан  кимнидир, балки,
Аламингни тушдан оласан.
Ўша “кимнинг” дийдорига сен
Ухлаб-ухлаб тўйиб оласан.

Мен ҳам тунни орзиқиш билан
Ва ўзгача ҳисда кутаман.
Бўлмоқчиман сенинг ёнингда... 
Тушларингни ташлаб кетаман.

ТОМЧИЛАЙ   БОШЛАСА 
НОГАҲОН   ЁМҒИР

Томчилай бошласа ногаҳон ёмғир
Айрилиқ рўмолин ечган бу гўзал.
Энтикиб қараса кўзлари оғриб
Ойнани шодланиб очган бу гўзал.
Ёмғирлар рақсига сочларин ёйиб
Шерик бўлсамми деб турган бу гўзал.
Юзига тушганда томчилар тойиб,
Боладек қиқирлаб кулган бу гўзал.
Кимнинг эртагидан дераза очди,
Кимнинг эртагига боқди бу гўзал?
Дераза ёнидан соғинчин сочди,
Ёмғирга қўшилиб оқди бу гўзал.

Мен эсам бу оқшом соябон тутиб,
Бир четда турибман... ёмғирни  кутиб.

ОРЗУЛАР 
ТАЖАССУМЛАНГАН СУВРАТ
Шундай бир суврат чиз: мискин бир қишлоқ
Саҳарда керишиб кўзларин очсин.
Удда қил, нуроний соқолидек оқ
Мангу бир орзунинг пухта ижросин.
Ёнида яна бир қишлоқ тасвирин
Эринмай завқ билан қўшсанг ярашар.
Сахий бўл, улагин яна бирини,
Чиздинг, чизганингга яраша.
Бирлик тажассуми — расм фонида,
Танаффус бермайин зарра фурсатга,
Шаҳар ҳам чизиб қўй унинг ёнидан 
Ватанни сиғдиргин битта сувратга.
Ва унда миллатнинг ғаму қайғусин,
Софдил қароқчидай тортиб ол талаб.
Халқ бахтнинг таъмини ҳис этиб турсин,
Орзунинг муҳташам аксига қараб.

ЭШИТЯПСАНМИ...
Олийгоҳ...
Маъруза...
Эшитяпсанми?
Орқа партадаги юрак зарбини.
Сен илк бор ўргандинг шу маърузада
Улкан муҳаббатнинг кичик ҳарфини.

Қизларнинг шовқини...
Йигитлар сўкар,
Булар — иккимиздан бегона дунё.
Улар бошқа гуруҳ бўлиб ўқийди, 
Бошқа гуруҳдамиз иккимиз гўё.

Парталар оралаб синфхонанинг 
Шовқинида сузар сезилмас севги.
Манави нигоҳга қараб тўймайман,
Секин жилмаяди.
Бу қандай белги?
Дарс эса давомлар...
Ёз, чиз ва тингла...
Норизо овози келди устознинг.
Бир онда ўзгарди шундоқ манзара,
Мен эсимдан оғдим...
Сен эса ёздинг.

Дарслар тугаб кетди...
Танаффуслар ҳам,
Соғинчларнинг охир келдими гали?
Сабоқдошлар ҳам йўқ.
Сен ҳам узоқда.
Қанисан жонажон маъруза зали?

Олийгоҳ...
Маъруза...
Эшитяпсанми?
Орқа партадаги юрак зарбини?

С E Н
Гоҳи кўз ўнгимда сароб кабисан,
Ичиш тақиқланган шароб кабисан.
Нима... рўёмисан ва ё чинмисан?
Бироз қизғанчиқсан, бироз жиннисан.
Келмай учрашувга кетишга шошган,
Ўзининг жаҳлига ўзи чулашган.
Гоҳ ёқимли сўзлар лафзига иниб,
Ким у... нафратланиб, тағин соғиниб?
Феълинг минг турлангай, билмас чегара,
Минг бир алфоз билан аммо... севасан!
Қалбингни англолмай ғафлатда қолар,
Ошиғинг ҳалиям саводсиз бола.
Сен эса ҳамон бир тугун кабисан,
Арузда энг чигал рукн кабисан...

Муаллиф ҳақида:  
Хуршид Абдурашид (Серобов) — 

1995 йил Касби туманидаги Пандирон 
қишлоғида туғилган. 

Шеърлари даврий нашрларда 
чоп этилган. 

Х฽ฺโาฮ АБДУРАШИД

ҚОРНИНГ ТАСАВВУРИ
Деразанг ортида ёғар экан қор,
Баҳор ҳақда ўйлаш бироз худбинлик.
Суҳбатлашгинг келар негадир
Осмоннинг бу сирли элчиси билан.

Баҳор ҳақида сен айта билмайсан,
Қорнинг тасаввури кўтармас буни.
Ахир оғушига олганида ёр,
Ким ташлаб кетарди иссиқ қучоқни.

Сен эса баҳорни эслатмай дея
Топишни истайсан бирор-бир мавзу...
Булут ҳақида, масалан.
 * * *
Сени соғинмайман. Қарорим қатъий.
Сабрим ҳали етар сенсиз яшашга.
Сенда ҳам зорлик йўқ, кўзингдан сездим
Мен томон бир бора кулиб қарашга.

Ўртада севги йўқ.
Юраклар бўм-бўш.
Кўзларим сендан ҳам бошқани кўрар.
Юракми...
Юрак ҳам эмас безовта,
Исмингни айтмай ҳам тинчгина урар.

Сенинг ҳам қалбингда менга ўрин йўқ
Юрагингдан ўзга бошпанам бисёр.
Ахир ҳар томони ҳувиллаб ётган
Қақроқ юрагингда менга нима бор?

Битта гап тилимда...
Сукут айлагин
Осмонга бирзум сайр этдиму қайтдим.
Нега кўзларингда ҳалқаланди ёш
Ёлғонни қанчалар чиройли айтдим?..

ХАЁЛДА
Аччиқдан аччиқдир мана бу қаҳва,
Оғирдан оғирдир сурилган хаёл.
Кўзларим олдида бир ёруғ лавҳа:
Кўзгуга суқланиб турибди аёл.

Шу нурли хаёлни бойитган бўлиб,
Ҳуснини томоша қилишим мумкин.
Қоронғи хонасин ёритган бўлиб,
Шамдоннинг ўрнига келишим мумкин.

Аммо мумкин эмас илиқ қўлларни
Совуқ бармоқларим билан эркалаш.
Ва тонгда узилган атиргулларни
Узатиб, кўзларин тубига қараш.

Чегара — чексизлик мустамлакаси,
Кўрина бошлайди аёл ноаниқ.
Кўзларингга тўймоқ бахти бенасиб
Ҳатто хаёлда ҳам қўйилган тақиқ.

ÝÐÊÈÍ ÝÐÊÈÍ 
ÀÚÇÀÌÍÈÍÃ ÀÚÇÀÌÍÈÍÃ 
ÕÀÑÑÀÑÈÕÀÑÑÀÑÈ

¨ðèë, þðàê…¨ðèë, þðàê…
“Hurriyat” ўз номи билан — мус-

тақил-да, қаламга олган муаммоли 
масалани ёритиши эркин. Бунга 
унинг халқчил тили ҳам имкон бе-
ради. Расмий-маъмурий услубдан 
ҳам сабоғи бор. 

“Hurriyat”ни қўлимга олгач, очиғи, 
баъзи газеталарни каби дарҳол 
ёпиб, нари ташлаб қўёлмайман. 
Сабаби саҳифалари бошдан-оёқ 
ўқишга чорлаб туради. 

Яна ўзига хос ва мос муал-
лифлари бор. Одамлар юрагидаги 
катта дардни ёзади, мутасадди-
лар назарига етказади. Шунинг 
учун ҳам “Hurriyat” барчанинг кўнг-
лидан жой оладиган газета. Ҳам-
мага фойдаси тегади, ана шуниси 
қувонарли. 

Менинг таклифим, бир вақтлар марказий газеталаримиздан, ҳеч 
бўлмаса биттасида, қайсидир бадиий, илмий асар ёки спектакль, ки-
нога  тақриз чиқмай қолган кун бўлмасди. “Hurriyat”да алоҳида ана 
шунга мос рукн ташкил этилса, маънавиятимизнинг яна бир қадар 
ўсишида катта ютуқ бўларди. Шундай бебаҳо тажрибани мустақил-
лик даврида бой бериб бўлмайди. 

Энг ёмони, ҳозирги кунда, айниқса, ноширлик бобида “Китоб нима?” 
— деган саволга: “Бу — мўмай даромад”, дейдиганлар кўпайди. Газе-
тадан ҳам бизнес йўлида фойдаланаётганлар йўқ эмас. Улар зиёли 
эмас, одамийликка хиёнат қилаётганлардир, десам ноўрин бўлмаса ке-
рак. “Hurriyat” мана шу жиддий масалада ҳам ўз саҳифаларида бир неча 
марта таҳлилий мақолалар эълон қилди. Албатта, натижаси бўлади. 

Шундай экан, севимли газетамиз эл эътиборидаги нашр бўлиб, 
одамлар меҳрини қозонаверсин. 2021 йил бунданда гуркираб чоп этил-
син, наинки ўлкамиз, узоқ-узоқларга қанот ёзсин!

“Hurriyat” бунга арзийдиган газета!

Шариф ХОЛМУРОДОВ,
адабиётшунос, таржимон.

 Мен нима учун  Мен нима учун 
“Hurriyat”ни ўқийман?“Hurriyat”ни ўқийман?

Охирги марта қачон са-
фарга чиққанингизни эслай 
оласизми? Ундаги хотира-
ларни-чи? 
Олис йўл инсонни ўзи би-

лан ўзи келишиб олишига 
имкон беради. Унда кўнгил 
пок ланади, ўй ўсади, хаёл 
жамланади. Айниқса, бе-
гона одамлар билан жамоа 
бўлиб, бир мақсад остида 
бирлашиб, узоқларга йўл 
олсанг. Гавжумликдаги 
ёлғизликдан шу яхши ме-
нимча. 

О Б У Н А О Б У Н А —— 2021 2021

Яқинда Навоий вилоятига са-
фарга боришимга тўғри келди. 
Юрагим худди поезднинг ша-
рақлаши каби шарақлаб борди 
йўл бўйи. Ҳамма транспортда 
ойна тарафда ўтиришни яхши 
кўраман. Шу сабаб бу гал ҳам 
талашиб-талашиб, ойна то-
монни “забт” этдим. Йўлда чек-
сиз-чегарасиз кенгликлар, кўҳна 
тоғларни кўриб, нигоҳма-нигоҳ 
суҳбатлашиб бордим. Нега ойна 
тараф бизга кўпроқ ёқади сиз-
нингча? Чунки ўша ойнада яхши 
кўрган, соғинган инсонларингиз-
нинг сиймосини кўрасиз, хаёлан 
дийдорлашасиз. Ҳар бир учра-
ган нарса Унинг овози, нигоҳи, 
сўзи ё… кўнглимизни оғритган-
ларини ёдга солади. Бундан 
бош қа бир сабаб ойна тарафга 
ошиқмайсиз менингча. 

…Сафарда ногоҳ қўлим-
дан анор тушиб, тошлар устига 
тушди ва ёрилди. Доналари ҳар 
ёнга сочилиб кетди озроқ… бу 
ҳолни кўриб бироз йиғлагудай 

бўлдим. Атрофимдагилар хи-
жолатдан деб ўйладилар. Аммо 
мен хижолатдан эмас, анорни 
ўзимнинг ҳолатимга, тошларга 
урилиб, ёрилган юрагимга ўх-
шатганимдан йиғ ламсирадим. 
Шу қадар ҳам анорга ўхшай-
дими бу юрак?.. 

Аммо дунёда ёрилмаслик-
дан, ёрила олмасликдан, бутун 
умр ўз қобиғида ўралиб яшаб 
ўтишдан ҳам даҳшатлироғи бўл-
маса керак. Шу дам кимнингдир 
елкасига бош қўйиб тўкилгим, 
ёрилгим келди! Аммо бундай 
имкон ҳам бор эмас афсуски… 
Бугунги жамиятда ҳеч қачон би-
ровга ишониб ёрилиб бўлмади. 
Анор етилиб пишса, ўзи ёри-
лади. Аммо ичимиздаги сабр 

коса ҳар қанча тўлиб-тошмасин 
хоҳлагандай ёрила билмаймиз. 
Ҳаққимиз ҳам, ҳуқуқимиз ҳам 
йўқ. Анордан фарқимиз шу.

…Навоийда етти минг йил-
дан буён “яшаб” келаётган, 
бағрига суратлар ўйиб чизил-
ган кўҳна қоя тошлар билан та-
нишдик. Улар етти минг йилдан 
буён ҳаёт! Одамлардан ҳам узоқ 
яшовчи тош лар… Улар ҳақида 
“Қоядаги муҳаббат” номли 
фильм ишланар экан икки йил 
мобайнида. Илоҳим тошлардай 
узоқ умр кўрадиган кино бўлсин!

Тоғлардан сўнг туялар ва от-
лар бор томонга бордик. Бизга 
шубат бердилар. Шубат ичиб, 
томирларимда иссиқ қон югур-
гандай туюлди, тетикликни ҳис 

қилдим. Қизиб олиб, муздай ҳа-
вога чиқдиму совуқ ҳароратни 
енггандай бўлдим андак. Туя 
сутида барибир онанинг тафти 
бор. Меҳр тафти эса ҳар қандай 
совуқ ҳароратдан сақлайди. 

Саноатлашган ҳудуддаги ач-
чиқ тутунларни кузатар эканман, 
навоийлик Зилола Ғайбуллаева 
исмли бир ёш ижодкор қизча-
нинг ижтимоий тармоқдаги саҳи-
фасида ёзиб қолдирган ажойиб 
сат ри ёдимга тушди:

“Она шаҳрим, Навоий,
Заҳарингдан айланай…”
Аччиқ тутун ҳавони бузса ҳам 

инсонлар қалбини заҳарламаган. 
Шундай одамлар бор бўлсин.

…Узоқ юрдик. Муқаддас қа-
дамжоларни ўргандик, зиёрат 

қилдик. Аммо менга энг кўп —
ўнггида ҳам, сўлида ҳам бо-
ши-ю сўнгги кўринмайдиган чўл 
йўли эътиборимни тортди. Шу 
ерларда ҳам яшаб юрган одам-
лар кетмади ёдимдан. Ўтовлар 
маҳаллий аҳоли тилида “қора 
уй” деб аталар экан. Ёзи жа-
зирама саратон, қиши қаттиқ 
қаҳратон бўлади чўлларнинг. Бу 
ерларда кўп шароитлардан йи-
роқда қандай яшар экан одам-
лар?.. “Улар ўрганиб кетган” дей-
сизми, аммо қачонгача “улар ўр-
ганиб кетган” деб қараймиз “қора 
уйлар”да яшовчиларга?! Шу ўй-
ларни ўйладиму жавоб топа ол-
май, яна йўлга термулдим…

… Бу узун ва инжа йўлнинг 
охиригача тикилиб қарасан-
гиз сўқмоқнинг бошида осмон 
бош ланадигандай, қўл чўзсан-
гиз етадигандай туюлади. Мен 
У томон югурдим. Қўлларимни 
ёзиб-ёзиб югурдим. Лабла-
рим қонади — ёрилди! Кўзла-
рим ачишди, ёшланди — ичи-
даги майда-майда томирчалар 
ёрилганини ҳис қилдим. Аммо 
барибир югурдим “осмон”га қа-
раб. Кўрганлар “бу қизчанинг 
ҳали бола характери қолмабди” 
деб ўйлаган бўлса, ажабмас. 
Аммо мен бола бўлиб эмас, 
ошиқ бўлиб югурдим... Унга 
етишмоқ учун… Бирор дақиқа-
лар ўтар-ўтмай йўл бошига ет-
димки осмон йўқ… билдимки, 
У кўзимда экан, ўзимда экан У! 
Шунинг учун олисларда яқин-
дай кўринган… Мен шу дам 
Уни ёнимда ҳис қилдим… Унга 
ёрилгим келди… 

Юлдуз ЎРМОНОВА.

Ҳақрост, ич-этимни аррадек ни-
мадир тирнаб ўтади. Бюджетдан 
ҳазилакам маблағ сарфланадими 
бир боланинг умумий ўрта таълим 
олиши учун?! Ўртача 11 йилда 
битта ариза ёзишни ўрганмаган 
боланинг эртаси нима бўлади, 
деб ким ўйлайди? Улар тарбия 
қиладиган фарзандлар қандай 
улғаяди? Ё у кимнингдир уйи ни 
куйдириб пул топаверсинми? Ё у 
тик-току инстаграмда маънисиз 
ҳаракатлар билан пул топувчи 
дидсиз нусхалар бўлаверсинми? 
Ёки хориж учун тайёр мигрант 
бўлаверсинми? Ё у пора билан 
чорасини топиб, олий маълумот 
олсин-да, коррупция ботқоғи со-
нини кўпайтираверсинми?.. Бизга 
қўпол бўлса, узрку-я, маймундан 

ёки бизга қандай адабиёт ўқитувчилари керак?ёки бизга қандай адабиёт ўқитувчилари керак?
Сизларда ҳам шундай ҳол кузатиладими, а? Ярим тунда уйқунгиз бузила-

ди-да, алланималар ҳақида ўйлай кетасиз. Охирги сафар шу ҳақида ўйлага-
ним бугунги ёшларнинг хат-савод ва дид масаласи бўлди. Нима учун аксар 
ёшлар тўрт энлик аризани энг ками учта хато билан ёзиб беради? Бу айтиб 
туриб ёздирганингиздаги аҳвол. Менинг ўйларимга эса бундай пайтда на-
фақат она тили муаллимлари, адабиёт муаллимлари ҳам ўз миссиясини тў-
лиқ бажара олмаётгани ҳақидаги фикрлар келади.

сал нари-бери бўлган одамлар ке-
ракми ёки кенг фикрлайдиган, са-
вияли, дидли, миллат ва мамла-
кат равнақи учун ҳалол хизмат қи-
ладиган шахсларми?! Модомики, 
элу юртга сидқидилдан хизмат қи-
лувчи ҳалол инсонлар керак экан, 
айниқса, бизнинг адабиёт муал-
лимлари зиммасидаги масъули-
ятни ҳис қилишлари шарт бўлади!

Ҳеч эсимдан чиқмайди. 5-син-
ф да ўқиган пайтимиз Абду л ла 
Ориповнинг “Ўзбекистон” қаси-
дасини бошидан охиригача ёд-
дан ўқигандик. Ҳар биримиз қа-
сидани ёдлаган эдик. Бутун синф! 
Очиғи, адабиёт дарсида насрий 
асарларни оз ўқисак-да, барча-
мизнинг юракларимизда шеъ-
риятга ошуфталик кучли эди, 

ошуфталик уйғоқ эди, уйғотил-
ган эди. Синфдаги барча ўқувчи-
лар баҳру байтда мактабда ғолиб 
эди. Ошуфталик уйғотган уйғот-
гичимиз — адабиёт ўқитувчимиз 
Ирода опа Манбетова бизни шун-
дай тарбиялаганди. Сўнгра янги 
адабиёт муаллимимиз Гулнора 
опа Муҳиддинова биздаги насрий 
бўшлиқни тўлдириш учун ҳаракат 
қилди ва буни уддалади.

Адабиёт муаллимларимиз 
адибларнинг саналардан иборат 
таржимаи ҳолларини кўр-кўрона 
тушунтирмас, шеърларнинг маз-
мунини тушунтирмай ёдлатмас, 
асар тили ва ғояси билан яқиндан 
танитмай туриб ўқитмас эди. Ада-
биёт номли муҳташам саройда 
шунчаки юрмасликни уқтирарди-

лар адабиёт муаллимларимиз. 
Негадир ҳозир айрим адабиёт 
ўқитувчиларида шундай йўлчи-
роқлик сифатини тополмайман, 
қидираман-у яна барча саъй-ҳа-
ракатларим бесамар кетади.

— Биз ўзбек халқи мангу 
яшайди, деб ишонамиз-ку. Мангу 
яшаши учун ўзбек халқини сева-
диган одамлар бўлиши керак-да. 
Ватанпарварларни эса Адабиёт 
яратади! — деган эди суҳбатлар-
нинг бирида Ўзбекистон халқ 
шои ри Усмон Азим.

Хўш, бугун қандай адабиёт ўқи-
тувчилари керак?

Одатда, шеър бошидан охири-
гача ўқилади ва шундай ёд оли-
нади. Энди биргина ҳаётий мисол 
келтирайки, ҳозирги икки ўқувчига 
йигирма қатор шеърни бўлиб-бў-
либ, пора-пора қилиб, адолатли 
тақсимот билан ёд олиш топши-
риқ қилинаяпти ва бу топшириқ 
бугуннинг адабиёт ўқитувчилари 
тарафидан берилаётгани ҳам 
рост. Ойбекнинг “Наъматак” шеъ-
рини иккига бўлиб, партадош икки 
ўқувчи ёдласа, Ғафур Ғуломнинг 
“Соғиниш” шеърини бутун синф 
тўрт қатордан ёдлаб чиқади. 
Шеър ни бу йўсин, одатда, турли 
тадбир ё учрашувларда ёдлаш 
урф эди. Аммо ҳозирги кунда ада-
биёт дарсларида ҳам шу “урф” 
кўзга ташланаяпти ва бу кўплар-

нинг кўзидан панада қолаяпти. 
Аҳвол шу даражагача етдими?

Биз мактабда ўқиган йилла-
римиз бир ўқув йили мобайнида 
энг ками йигирма-ўттиз шеъру 
беш-ўн ғазални ёд олардик. Дар-
воқе, ғазал дегандек, бугун би-
рор ўқувчидан ғазал сўрасангиз, 
аксарияти тўрт қатор арузий 
шеърни ҳам ўқий олмайди, аф-
суски. Ваҳоланки, ўзбек мумтоз 
адабиёти бўстони мисоли қирғоғи 
йўқ улкан уммон эканлиги аниқ-ку. 
Нега шундай адабий меросимиз 
ёшларга ўргатилмайди? Бирор 
айтарли важ бунга тўсқинлик қи-
лаяптими?

Бугун китобхонлик маданиятини 
ўстириш учун қабул қилинган не-не 
расмий ҳужжатлару не-не кўрик-тан-
ловлар ва не-не дастурларга зар-
рача ҳожат йўқ эди, агарда, адабиёт 
ўқитувчилари, ўз миссиясини виждо-
нан адо этганларида.

Аслида ўқувчининг адабиёт 
ҳақидаги дунёқараши фақатгина 
“Адабиёт” дарслиги билан чекла-
ниб қолмаслиги, кундан-кунга ада-
бий географияси ва мундарижаси 
кенгайиб бориши керак эмасми? 
Калаванинг учи тағин бориб ада-
биёт муаллимига тақалади — ўқи-
тувчи ўзида йўқ нарсани ўқувчига 
қандай ўргатсин? Очиғи, “Ада-
биёт” дарслигини тузук ўқита ол-
маётган ўқитувчидан ортиқча ва-

зифани талаб қилишнинг ўзи но-
донлик ва мантиқсизликдан бош қа 
нарса эмасдек. Аммо миллатнинг 
қоракўз болалари бу оламда ада-
биёт деган олам борлигидан бе-
баҳра ўтишлари керак эмас! Бу-
нинг учун адабиёт ўқитувчилари-
миз, албатта, адабий нашрларга 
обуна бўлишлари зарур. Яна та-
лаб этиладики, фақатгина респуб-
ликадаги адабий нашрлар эмас, 
халқаро адабий газета ва журнал-
ларни ҳам кузатиб боришса, нур 
устига аъло нур бўлар эди.

Масалан, Абдулла Қодирий ҳа-
ёти ва ижоди мавзусида дарс ўта-
ётган ўқитувчи, табиийки, “Ёлғиз” 
қиссаси тўғрисида ҳеч қандай 
маълумот бермайди. Худо раҳ-
мат қилсин, адабиётшунос олим, 
моҳир педагог Омонилла Мадаев 
“Ўткан кунлар” романини охирги 
марта қачон ўқигани ёдидан 
чиқиб кетган адабиёт ўқитувчила-
рига дарс бериб қийналганини ай-
тиб, куюнган эди. “Ўткан кунлар”-
дан бехабар адабиёт муаллими 
“Ёлғиз” ҳақида нима дея олсин? 
Ахир, айни бизнинг замонда Хур-
шид Дўстмуҳаммад деган ёзувчи 
яшаётгани, унинг “Ёлғиз” қиссаси 
борлиги-ю, “Шарқ юлдузи” жур-
налининг 2018 йилги 5-6-сонла-
рида босилганини, яқинда китоб 
ҳолида ҳам чоп этилиб, қисса 
асосида Аброр Ҳидоятов номи-
даги Ўзбекистон давлат драма 
театрида “Жулқунбой” спектакли 
саҳналаштирилганидан ҳозирги 
ада биёт муаллимларининг қан-
часи воқиф?

— Боласини ташлаб кетаётган 
оналар бор, хорижда одамларни 
ўлдираётган одамлар бор, Ўзбе-
кистондан чиқиб четда ишлаёт-
ганлар бор, уларнинг орасида жи-
ноят қилаётганлари, нашаванд-
лари бор, энг муҳими, оилани 
бузиб, хотинини қўяётган така-
салтанглар бор, шуларнинг ҳам-
масининг айбини мен уларнинг 
ота-оналари билан теппа-тенг 
адабиёт ўқитувчисида ҳам, деб 
биламан, — деган эди устоз 

Омонилла Мадаев. — Оилани 
ташлаб кетишлар, миллий қадри-
ятларимизга беписанд қарашлар, 
лоқайдлик — буларнинг бари ада-
биёт ўқитувчиларининг маҳорати 
заифлашганидан дарак беради... 
Америкада нимага отишмалар кўп 
бўлади? Америкада нимага жино-
ятлар кўпайяпти? Чунки Амери-
када адабиёт дарсининг ўзи йўқ!.. 
Ўртоғининг онасини ўлдирган бо-
лани, ёки бир-бирини пичоқлаган 
ўқувчиларни, ўз жонига қасд қил-
ган ўсмирларни эшитиб қоламиз. 
Буларнинг ҳаммасига шахсан 
ўзим адабиёт дарсига муносабат-
нинг заифлигида, деб биламан. 

Қарангки, Абдулҳамид Сулай-
мон ўғли Чўлпоннинг бундан 106 
йил муқаддам айтганлари ҳамон 
кун тартибидаги масалалигича 
турибди:

— Энди, эй, қардошлар! 
Адабиёт ўқуйлик. Адиблар 
етишдирайлук, “адабиёт кеча-
лари”ясайлук. Руҳ, ҳис, туйғу, 
фикр, онг ва ўй олайлук, би-
лайлук. Агарда “баёз” ва бе-
маъни бир-икки дона китоблар 
ила қолсак, маҳву инқиро-
зий бўлурмиз. Юрагимиз кун-
дан-кун тошдан ҳам қаттиғ 
бўлур. Юракни эритайлук, руҳ 
берайлук, инқироз бўлмайлук. 
Меним бу ожизона фикрима қў-
шилатурғонлар бўлса адаби-
ётнинг фойдаси тўғрусинда 
“Оина” ва “Садо”ларимизга 
тарихий ва адабий мақола ва 
шеърлар ёзсунлар, китоблар 
тартиб берсунлар. Ҳозирда 
бизга бирдан-бир лозим бўлғон 
нарса — адабиёт, адабиёт, 
адабиёт...

Дарҳақиқат, адабиётсиз ва-
танпарварларни, миллатнинг чин 
зиёлиларини, ҳалол инсонларни 
тарбиялай олмаймиз! Буни тўғри 
тушуниб, ўз миссиясини виждо-
нан адо этаётган адабиёт муал-
лимларимиз бор бўлсин!

Отабек ИСРОИЛОВ,
журналист.

Ҳусан СОДИҚОВ чизган карикатура.

РАССОМ ХАНДАСИРАССОМ ХАНДАСИ

Ларошфуконинг болалик йиллари 
Франциядаги Анумуа музофотининг 
Вертей қалъасида жойлашган ота мул-
кида ўтган. Франсуа 15 ёшида уйлан-
ган ва 8 нафар фарзанд кўрган.

Ларошфуко 27 ёшида Парижга ке-
лади. У 1648-1652 йилларда фаранг 
аслзодалари (Фронда)нинг қирол ҳу-
куматига қарши исёнига бошчилик қи-
лади. Бу ғалаёндаги иштироки Ларош-
фукога одамзотга доир янги ҳақиқат-
ларни англаб олишига ёрдам беради. 
1664 йилда унинг “Максималар ёки 
ахлоқий мушоҳадалар” (“максима”  ло-
тинча асосий қоида, деган маънони 
англатади) номли машҳур китоби нашр 

этилади. Бундан ташқари, унинг 
“Шаҳзода де Марсийяк мад ҳияси”  
(1649 й.), “Ларошфуконинг ўз пор-
трети”  (1658 й.), “Эсдаликлар”  (1662 й.) 
каби китоблари нашр этилган.

Ларошфуконинг ўзи тан олишича, 
у аксарият ҳикматли сўзларни ғазаб 
отига миниб, бекор ўтирган чоғларида 
ёзган. Файласуфнинг феъл-атвори шу 
қадар тушкунликка мойил бўлганки, 
унинг кулганини йил давомида атиги 
бир ёки икки марта кўришган.

Ларошфуко 1680 йилда оламдан 
ўтган.

Қуйида машҳур адиб ва файласуф Ла-
рошфуко ҳикматларидан берилмоқда:

На Қуёшга, на ўлимга тик қараб бўлмас.
* * *

Саломатлик тана учун қанчалар муҳим бўлса, 
руҳ учун донолик шунчалар зарурдир.

* * *
Баъзан ақл бизга дадиллик билан нодонликка 

қўл уриш учун хизмат қилади.
* * *

Шодланиш ва қайғуриш даражаси содир бўлган 
воқеанинг кўламига эмас, балки бизнинг таъсир-
чанлигимизга боғлиқдир.

* * *
Майда ишларни ўта тиришқоқлик билан 

амалга оширувчилар кўпинча буюк ишларга қодир 
бўлолмайдилар.

* * *
Ҳамма хотирасидан нолийди-ю, лекин ҳеч ким 

ақлидан нолимайди.
* * *

Инсоннинг қалби ва ақли ҳам худди она тили 
каби Ватан тимсолидир.

* * *
Одамлар кўпинча гуноҳларини жазосиз қолди-

риш имкониятига эга бўлиш учун яхшилик қила-
дилар.

* * *
Меваларнинг етилиш вақти бўлгани каби, ин-

соний фазилатларнинг ҳам камолга етиш фур-
сати мавжуд.

* * *
Қаҳрамонлар ўзларининг ўта шуҳратпа-

растлиги билан оддий одамлардан фарқ қилади.
* * *

Буюк одамларнинг нуқсонлари ҳам буюкдир.
* * *

Бошқаларсиз яшай оламан дегувчилар катта 
хатога йўл қўядилар. Лекин менсиз ҳеч ким ҳеч 
нарса қилолмайди дегувчилар ундан ҳам кўпроқ 
адашадилар.

* * *
Алданишнинг энг осон йўли ўзни бошқалардан 

айёрроқ деб ҳисоблашдадир.

Франсуа де ЛАРОШФУКО (1613-1680)

ИНСОННИНГ ҚАЛБИ ВА 
АҚЛИ ҲАМ ВАТАН ТИМСОЛИДИР     —  Áó äîðè 

óíèâåðñàë, 
ñóðòñàíãèç μàì 
á´ëàâåðàäè, 
è÷ñàíãèç μàì. 
Õîðèæíèêè!
Õàâîòèð 
îëìàíã àìàêè, 
èøîí÷ëè, ñèíàá 
ê´ðãàíìèç...

